Частка ІІ

Супрацоўніцтва школы з сям’ёй і мясцовай грамадзкасьцю – шлях да дэмакратызацыі грамадзкага жыцьця 

2.1. Чаму варта будаваць адукацыйнае партнэрства?

   На такія пытаньні, як вынесенае ў загаловак гэтага падразьдзелу, найлепей адказваць не тлумачачы таго, чаму варта, а раскрываючы сутнасьць таго, што варта, іншымі словамі, дэфінюючы яго каштоўнасьць і акрэсьліваючы яе рысы. Такім чынам, я павінна растлумачыць, што гэта такое, адукацыйнае партнэрства, а аргумэнты „за” яго фармаваньне хутчэй за ўсё зьявяцца самі.

Што такое адукацыйнае партнэрства?

Партнэрства ў польскіх рэаліях нараджае сумневы і хутчэй адбівае ахвоту, чым прыцягвае сваёй значнасьцю ў агульным яе разуменьні
. Яго цяжка залічыць да грамадзкіх зьяваў, якія карыстаюцца агульнай падтрымкай. Адной з асноўных прычынаў такога стану можа быць той факт, што ў агульным успрыняцьці значэньне самога слова партнэрства зьмяняецца ў залежнасьці ад кантэксту, і, адначасова, у сьвядомасьці людзей трывала замацаваўся стэрэатып, згодна зь якім партнэрства загадзя разумеецца як сындром разьняволеных паводзінаў, буйнай пэрмісыўнасьці, адсутнасьці дыстанцыі, што дае гарантыю бясьпекі (у шырокім сэнсе гэтага панятку), і іншых больш ці менш завостраных рысаў міжчалавечых адносінаў, якія абапіраюцца на фэтышызаваную роўнасьць. Асацыяцыі на тэму партнэрсва кружляюць вакол непасрэднасьці кантактаў, руканьня і адыходу ад ветлівых формаў (на „Вы”) у адносінах... Рашучы супраціў ці проста насьцярожнасьць палякаў у дачыненьні да партнэрства перастае зьдзіўляць, калі разумець партнэрства менавіта гэтак.


Дзеля параўнаньня тут можна прывесьці ў прыклад сытуацыю, якая склалася ў Злучаных Штатах Амэрыкі, дзе панятак партнэрства функцыянуе зусім інакш. Гэтае параўнаньне можа быць важным у сьвятле таго, што ў дадзеная праца неаднаразова спасылаецца на шматлікія зьявы рэчаіснасьці, характэрныя для гэтай краіны.


З дасьледаваньняў, прысьвечаных арыентаваньню будучых польскіх і амэрыканскіх настаўнікаў у пытаньнях супрацоўніцтва сям’і школы й гміны, якія я правяла ў 2000-2001 гг.
, вынікала, што ўдзельнікі экспэрымэнту з амэрыканскай групы адчуваюць сябе больш свабодна ў апэраваньні сваеасаблівай рыторыкай партнэрста. Гэта было бачна па іхніх мэтафарычных выказваньнях, што фармуляваліся зь лёгкасьцю, якая, у сваю чаргу, сьведчыла пра яснасьць іхніх поглядаў на згаданую тэму. Прычынай гэтага магла быць таксама пэўная адэкватнасьць прапанаванай ім візуальнай формы (культурныя іконы: вокладкі папулярных часопісаў, знакі вядомых тэлеканалаў) у адносінах да значэньня заўважаных імі камунікацыйных рэгістраў, штодзённага жыцьця (Амэрыка ня любіць чытаць). Аднак, апрача гэтага, усё ж можна заўважыць шматлікія іншыя дэталі, якія сьведчаць пра тое, што рыторыка партнэрства глыбока ўкаранёная ў сьвядомасьці ўдзельнікаў экспэрымэнту. Напрыклад, у анкетах яны прадстаўлялі схемы судзеяньня, сувязяў і да т. п., што сьведчыць пра іхнія тэарэтычныя й практычныя веды па наладжваньні партнэрства. Яны карысталіся характэрнымі скаротамі: S/H/C, F-S-C, якія выражаюць партнэрства сям’і, школы й мясцовай грамадзкасьці. Яны карысталіся размоўнай лексікай, у якой выразы, што акрэсьліваюць згаданую інтэрдысцыплінарную галіну, здаваліся глыбока ўкаранёнымі, зьяўляліся цалкам натуральна й часта (інтэрактыўнасьць, адносіны, узаемнасьць, суадказнасьць, грамадзкія сілы, грамадзкі капітал, вучоба цягам усяго жыцьця, шматкультурнасьць, дэмакратыя, і г. д.). Перад і ў часе анкетаваньня яны не задавалі пытаньняў, датычных сутнасьці партнэрскіх сувязяў ды супрацоўніцтва сям’і, школы й гміны, хутчэй ставіліся да тэмы анкеты як да агульнавядомай, абсалютна ня новай. Дзеля параўнаньня, польскія студэнты ў сваіх размовах пасьля запаўненьня анкеты шматразова непасрэдна выказвалі зьдзіўленьне, і віншавалі мяне з тым, якію важную на сёньня тэму (амаль невядомую, якая рэдка закранаецца ў дасьледаваньнях) я абрала.


А для амэрыканцаў гэтая тэма „хлеб надзённы”, яны добра сябе ў ёй пачуваюць, выдата ў ёй арыентуюцца і гатовыя нейкім чынам працягваць яе ў будучыні. Прычынай чаго зьяўляецца, зразумела, з аднаго боку, іхняя ўнівэрсытэцкая падрыхтоўка, дзе можна знайсьці прадметы прама зьвязаныя з супрацоўніцтвам сям’і, школы й гміны. З другога боку, больш глыбокая, чым у Польшчы, укаранёнасьць гэтага пытаньня ў лякальнай культуры. Пра партнэрскае судзеяньне сярэднестатыстычны амэрыканец чуў хутчэй за ўсё на ўроках гісторыі сваёй краіны, уласнай этнічнай групы і ў сямейных размовах
. І ў звычайным жыцьці ён, верагодна, даволі часта пра гэта чуе. Partnership – панятак, які шырока выкарыстоўваецца ў розных галінах грамадзкага жыцьця гэтай краіны. Апошнім часам ён зьвязаны са шматлікімі інвэстыцыямі ў грамадзкі капітал Амэрыкі, які стараюцца адрадзіць. Асабліва шмат падобных прыкладаў можна было назіраць у прэзыдэнцкай кампаніі 2000 году. Адукацыя й партнэрства сталіся выбарчым лёзунгам, прычым варта падкрэсьліць, што выкарыстоўваўся ён ня першы раз. Некалькі папярэднікаў цяперашняга прэзыдэнта таксама карысталіся падобнымі лёзунгамі ў сваіх кампаніях, а потым перакладалі гэта на мову рэформаў асьветы
. Неабходнасьць падрыхтоўкі настаўніцкіх кадраў і пэрсаналу для сацыяльнай працы, патрэба падрыхтоўкі людзей, якія разумелі б сутнасьць партнэрства й маглі супрацоўнічаць з асяродзьдзем, у ЗША застаецца гарачым абшарам дыскусіяў і – вельмі жывой апошнім часам – рэфарматарскай дзейнасьці. Як піша адзін з назіральнікаў, „у мінулай дэкадзе тэрміны „партнэрства” й „супрацоўніцтва” сталіся адукацыйнымі словамі-ключамі. Амаль усе рафарматарскія намаганьні засяроджваюцца на патрэбе партнэрства й супрацоўніцтва, якія зьяўляюцца ключом да рэформы навучаньня ў школе й адукацыі настаўнікаў”
. Партнэрства ў Злучаных Штатах зьвязваецца галоўным чынам з эфэктыўным супрацоўніцтвам, якое нясе задавальненьне й іншыя карысьці (адносіны, але й супольныя дзеяньні, дамоўленасьць). У Польшчы ж гэтае паняцьце асацыюецца перадусім, як я ўжо пісала, са скарачэньнем дыстанцыі, руканьнем і г. д.


Згодна з прыведзенымі вышэй назіраньнямі, датычнымі функцыянаваньня тэрміну „партнэрства” ў мове, можна сьцьвердзіць, што месцам, дзе гэты тэрмін прыжыўся, зьяўляецца размоўная лексіка. Абапіраючыся на працы К. Абухоўскага, трэба, такім чынам, залічыць яго да катэгорыяў мовы камунікацыі, якая знаходзіцца ў апазыцыі да мовы апэрацыяў
. Для гэтай полюснасьці характэрныя мінімалізацыя альбо максымалізацыя колькасьці значэньняў, якія прыпадаюць на адну моўную адзінку. Мовы апэрацыяў робяцца ўсё менш перакладальнымі, бо яны эвалюцыянуюць да памяншэньня колькасьці значэньняў на адзінку. А для слова партнэрства характэрная вялікая колькасьць значэньняў. Яно – частка мовы камунікацыі, у якой рост гэтай колькасьці абумоўлены шматлікімі прычынамі, між іншым, культурным кантэкстам, павелічэньнем колькасьці значэньняў з дапамогай іншых выразаў і сытуацыяў
. Таму партнэрства – катэгорыя дэскрыптыўная й мнагазначная. Яна датычыць многіх аспэктаў, існуе таксама шмат канцэпцыяў, якія апісваюць яе дэсыгнат. 



Лацінскае pars азначае частку. Партнэр – гэта асоба, якая прычыняецца да стварэньня чагосьці цэлага, часткай якога яна сама зьяўляецца. Таму партнэрства тычыцца не асобных людзей, а асобаў, зьвязаных між сабой, якіх – па характару іхняй лучнасьці – называюць партнэрамі. Пры чым згаданая сувязь мае сваю спэцыфіку, абумоўленую характарам неад’емных ад яе дзеяньняў. Партнэраў заўжды лучыць акрэсьленае дзеяньне (судзеяньне), безь якога няма партнэрства. 


У слоўніках панятак партнэрства таксама вызначаецца праз характар гэтай лучнасьці і часцей за ўсё дэфініюецца пры дапамозе апісаньня (партнэрскае судзеяньне, супольнае дзеяньне партнэраў). Схільнасьць да падобнага вызначэньня нейкім чынам апраўдвае выказваньне Тадэвуша Катарбіньскага пра судзеяньне, якое, на ягоную думку, зьяўляецца судзеяньнем толькі тады, калі „мэта – супольная, а гэта бывае тады, калі для таго, каб яна была мэтай для аднаго, яна мусіць быць мэтай для другога”
. Судзеяньне, як быццам, само па сабе – пратнэрскае, яно азначае імкненьне да чагосьці супольнага ў якасьці галоўнай умовы.

Аднак ня кожнае імкненьне да чагосьці супольнага зьяўляецца партнэрствам, на што зьвярнуў увагу Ян Шчэпаньскі, аналізуючы гэты від грамадзкіх адносінаў: „Партнэрства = супольная мэта, добраахвотнасьць удзелу і адносная яго роўнасьць, адносная роўнасьць партнэраў, імкненьне да акрэсьленай карысьці ці дасягненьня акрэсьленьня абавязкаў, юрыдычная й маральная рэгуляцыя адносінаў, абавязак ляяльнасьці”
. 

Такім чынам, партнэрства йснуе толькі ў акрэсьленых – як было згадана вышэй – умовах. Можна наступным чынам (пры дапамозе Юліяна Радзевіча) іх ахарактарызаваць: 1) патрэбныя прынамсі дзьве асобы, 2) прыманьне другой асобы, 3) узаемны давер партнэраў, 4) сфэра супольных мэтаў і каштоўнасьцяў, 5) абмен каштоўнасьцямі (добразычлівасьць, дапамога, парада, узаемны ўдзел у посьпехах і паразах)
.   

У сьвятле згаданых поглядаў на сутнасьць партнэрства можна сьцьвердзіць, што яно базуецца на кантактах людзей, ґрупаў. Імкненьне навязаць яго стварае аснову адносінаў, якія можна акрэсьліць партнэрствам. На ягоны „чалавечы” характар зьвяртае ўвагу Б. Р. Куц, акрэсьліваючы партнэрства як складаныя, і пры тым крохкія і далікатныя адносіны паміж дума бакамі, што ўласьцівыя перш за ўсё чалавечаму роду
. 


 Такім чынам, партнэрства зьяўляецца пэўнай мадэльлю чалавечага суіснаваньня, адносінамі асобаў і групаў, якія адбываюцца ў акрэсьленых умовах. Можна дадаць, што партнэры, імкнучыся да стварэньня гэтых умоваў (імкненьне да кантакту), успрымаюць іх як каштоўнасьць або, як сьцьвярджае С. Новак, „узоры, прыклады карысных рэчаў, станаў ці працэсаў, якія лічацца добрымі, слушнымі з маральнага пункту гледжаньня ці такімі, якія хацелася б мець”
. 


Партнэрства, званае адукацыйным, у гэтым кантэксьце будзе браць пад увагу ва ўласным сэмантычным полі значэньні, якія прыведзеныя вышэй, і якія звужаныя да сувязяў, што паяўляюцца ў сфэры адукацыі. Гэта вымагае нейкага дадатковага азначэньня таго, як мы разумеем адукацыю. Несумненным тут зьяўляецца разуменьне яе ў якасьці аўтакрэацыйнага працэсу, які адбываецца паўсюль, і ў якім непадзельную калісьці ролю школы выконваюць таксама СМІ, лякальнае атачэньне, з вялікай прапановай асьветных паслугаў, і да т. п. Дадзенаму разуменьню адпавядае таксама погляд З. Квяціньскага, згодна зь якім адукацыяй зьяўляецца „сума ўплываў на асобаў й групы людзей, уплываў, якія спрыяюць такому іх разьвіцьцю і выкарыстаньню даступных магчымасьцяў, каб яны ў максымальнай ступені сталіся сьвядомымі й творчымі чальцамі грамадзкай, нацыянальнай, культурнай і глябальнай супольнасьці, каб сталіся здольнымі актыўна самарэалізоўвацца, быць непаўторнымі й пастаяннымі ў сваёй тоеснасьці й апрычонасьці, здольнымі разьвіваць уласнае Я шляхам вырашэньня ‘панадасабістых’ задачаў, захаваньня інтэгральнасьці свайго Я ў працэсе выкананьня ‘далёкіх задачаў’. Адукацыя – гэта агульныя дзеяньні па вядзеньні другога чалавека і ягонай уласнай актыўнасьці дзеля дасягненьня ім поўных і прыдатных для яго магчымасьцяў, гэта агульныя ўплывы і меры, якія ўсталёўваюць і рэгулююць асабовасьць чалавека, ягоныя паводзіны ў дачыненьні да іншых людзей і да сьвету”
.


У найпрасьцейшым падсумаваньні гэтых разважаньняў адукацыйнае партнэрства можна акрэсьліць як – з аднаго боку – нешта накшталт таварыства, у якім партнэры, усталяваўшы пэўныя ўмовы, згодна й супольна дзейнічаюць, рэалізуючы супольныя мэты, зьвязаныя з адукацыяй (сацыялягічна-эканамічны падыход). З другога боку – гэта сваеасаблівы від роўных ўзаемаадносінаў і ўзаемнага ўплыву, які аказваюць адзін на аднаго асяродкі адукацыі чалавека (псыхалягічна-пэдагагічны падыход).


Апісаньне партнэрства ў такім разуменьні можна знайсьці ў тэорыях па сацыялёгіі адукацыі ці грамадзкай пэдагогікі й адукацыі (community education). Да найбольш значных трэба залічыць падыходы шатляндзкага дасьледчыка А. Макбэта і амэрыканскую тэорыю Джойс Л. Эпштайн адносна сфэраў уплываў сям’і, школы й гміны, якія часткова перасякаюцца. 


Макбэт лічыць, што адукацыйнае партнэрства трэба адрозьніваць ад адміністрацыйнага партнэрства, характэрнага для фармальных працэдураў, якія вядуцца ў сувязі з рэалізацыяй дзіцём школьнага абавязку
. У іх важным зьяўляецца партнэрскае судзеяньне юрыдычных суб’ектаў, такіх як бацькі й школа. Адукацыйнае партнэрства, у разуменьні гэтага аўтара, – гэта адносіны, якія лучаць асабліва бацькоў і настаўнікаў, якія вучаць іхніх дзяцей. Гэта сваеасаблівы канглямэрат аўтаноміі й сузалежнасьці, у якой каштоўнасьцямі зьяўляюцца супольная мэта (дабро дзіцяці) і супрацоўніцтва, якое вядзе да гэтай мэты
. Тэарэтычны грунт, створаны Макбэтам, і ягоныя праекты ў сфэры ўзаемаадносінаў партнэраў у форме пісьмовых абавязацельстваў, крыху насуперак намерам аўтара, які падкрэсьліваў важнасьць лякальных умоваў, стаўся асновай абавязковага сёньня ў Вялікабрытаніі парадку заключэньня дамоваў паміж бацькамі й школай
.  

Пра гэтыя пісьмовыя абавязацельствы А. Макбэт пісаў, указваючы на абумоўленасьці партнэрства. Ён зьвярнуў увагу на вялікую ролю разуменьня адказнасьці за адукацыю і прапанаваў, каб у школьнай практыцы функцыянавалі дамовы, якія зьяўляюцца пісьмовым пацьверджаньнем супольна сфармаванага „разуменьня роляў”. Спачатку ён называў іх кантрактамі, аднак адышоў ад гэтай назвы ў сувязі з тым, што значэньне гэтага слова надта часта пераносілі ў сфэру фінансавай залежнасьці і да т. п.
 Больш адэкватнай назвай ён палічыў The Signed Understanding Mutual Obligations Model, што можна перакласьці як “мадэль пацьверджанага ўласным подпісам разуменьня ўзаемных абавязацельстваў”.

Дакумэнт з такой назвай, распрацаваны Макбэтам, мусіў служыць школам і бацькам у Вялікабрытаніі і іншых краінах Эўрапейскага Зьвязу, стаючыся асновай іхняга супрацоўніцтва. Гэта прапанова, якая магла быць прынятая й змадэляваная ў залежнасьці ад мясцовых умоваў альбо адхіленая – у залежнасьці ад рашэньня суб’ектаў супрацоўніцтва. У гэтым сэнсе абавязковасьць, якую навязвалі б кіраўнікі асьветы, была б дрэнным выйсьцем.


The Signed Understanding Mutual Obligations Model – гэта дакумэнт, у якім прадстаўлена нешта накшталт сьпісу ўзаемных абавязацельстваў школы й бацькоў, абавязацельстваў, якія яны бяруць на сябе ў сьвятле разуменьня адказнасьці за адукацыю дзіцяці, якая ляжыць на кожным з гэтых партнэраў. У гэтым сьпісе бачныя даволі дакладна сфармуляваныя абавязацельствы бацькоў ў дачыненьні да дзіцяці, а таксама школы ў дачыненьні да бацькоў дзіцяці, якога школа прыняла ў шэрагі вучняў. Дзеля прыкладу можна прывесьці наступнае:


„Будучы бацькам ці маці (...) заяўляю, падпісваюся ў разуменьні таго, што: - галоўная адказнасьць за адукацыю майго дзіцяці ляжыць на мне і мне яна гарантуецца правам; - школа будзе падтрымліваць мяне ў выкананьні маёй адказнасьці; - актыўная падтрымка з майго боку павялічвае верагоднасьць максымальных дасягненьняў у школьнай адукацыі майго дзіцяці (...).

Падтрымліваючы Вас, школа бярэ на сябе адказнасьць, па меры сваіх магчымасьцяў, выканаць паслугу, якая адпавядае патрэбам вашага дзіцяці й вашым імкненьням; - рабіць гэта сыстэматызаваным і прафэсійным чынам; - арганізоўваць для Вас індывідуальныя кансультацыі на тэму посьпехаў дзіцяці, згодна з бягучымі патрэбамі, не радзей за два разы ў год (...)”
  

Дакумэнты падобнага зьместу функцыянуюць таксама ў амэрыканскіх школах, незалежна ад іх фармальнага палажэньня ў сыстэме адукацыі
. У сувязі з тым, што яны выкарыстоўваюцца ў момант далучэньня дзіцяці да школьнай грамадзкасьці, іх называюць „рэгістрацыйнымі кантрактамі” ці проста „блянкамі заяўкі”. Яны маюць форму дамоваў, у якіх акрэсьленыя абавязацельствы бацькоў і школы галоўным чынам у сфэры клопату пра бясьпеку дзіцяці, арганізацыі працэсу школьнай адукацыі, яе формаў і ўмоваў, шырыні плацёжных умоваў, і да т. п. Ад прапанаваных А. Макбэтам гэтыя дакумэнты адрозьніваюцца адсутнасьцю дакладнага і адназначнага фармуляваньня праблемы адказнасьці за дзіця й ягоную адукацыю. Гэтая праблема вынікае хутчэй з кантэксту зьместу дакумэнтаў. Аднак значэньне , якае ёй надаецца, не адрозьніваецца ад таго, якое можна знайсьці ў праекце А. Макбэта.   


У Польшчы дакумэнты такога роду сёньня найчасьцей функцыянуюць у непублічных школах, якія гэткім чынам акрэсьліваюць рамкі сваіх прапановаў і атрымліваюць інфармацыю пра бацькоў і дзяцей, якія пачынаюць у іх вучыцца. У сувязі з гэтым іх не заўжды можна зьвязваць з імкненьнем да фармаваньня партнэрства, хаця ўмовы дзеля гэтага ствараюцца, што часта адлюстроўваецца ў дадзеных дакумэнтах. Таксама нельга сказаць, што выкарыстаньне такіх дакумэнтаў практыкуецца паўсюдна. Непублічныя школы – гэта найбольш вузкая праслойка на пабоччы адукацыйнай сыстэмы Польшчы (каля 2%).


Дамовы, усталяваньне нормаў і пастаноўка дакладных задачаў ужо самі па сабе зьяўляюцца праявамі партнэрства – адносінаў да ўмоваў, у якіх адбываюцца супольныя дзеяньні, што мусяць прынесьці задавальненьне ўсім заангажаваным бакам. Мэта заключэньня такога роду дамоваў, нягледзячы на тое, што не заўсёды яна названая прама, усё ж відавочная. Гаворка тут ідзе пра ўзгодненае й эфэктыўнае супрацоўніцтва. 


Практыка заключэньня дамоваў можа таксама разглядацца ў якасьці этапу фармаваньня пачуцьця суб’ектнасьці, асабліва важнага ў часы вялікіх пераменаў. Бо наша „новая” школа таксама ўпісваецца ў эпоху значных грамадзкіх рэформаў, пераўтварэньняў дзяржаўнага ладу, якія ўсё яшчэ працягваюцца. Перастаючы быць закрытай дзяржаўнай установай, створанай дзеля навучаньня дзяцей адзіна правільным спосабам, у заключаным „кантракце” яна зьяўляецца партнэрам для бацькоў і гміны, калі апошнюю разумець у якасьці лякальнай супольнасьці, якую прадстаўляе самакіраваньне.



Адукацыйнае партнэрства, згодна з тэорыяй Джойс Л. Эпштайн, зьяўляецца сваеасаблівым саюзам сям’і, школы і найбліжэйшага да іх грамадзкага атачэньня, створаным з той мэтай, каб дзіця дасягнула максымуму ў сваіх магчымасьцях разьвіцьця, пры адначасовым веданьні аб каштоўнасьці супрацоўніцтва з пункту гледжаньня грамадзкага прагрэсу ў шырокім значэньні гэтага слова
. Узаемнае персячэньне ўплываў сям’і, школы й лякальнай грамадзкасьці стаецца грунтам, зь якога вырастае карысьць перш за ўсё для дзіцяці, а таксама для ўсіх уключаных у супрацоўніцтва бакоў. Такім чынам, гаворачы пра фармаваньне адукацыйнага партнэрства, маюць на ўвазе стварэньне такой прасторы, у якой згаданыя ўплывы зь лёгкасьцю пачнуць перасякацца, ствараючы асновы для супольных дзеяньняў (судзеяньняў), якія будуць адыгрываць аднолькава важную для ўсіх ролю. У яскравай мадэлі, што ілюструе тэорыю ўзаемаперасякальных сфэраў уплываў, гэтая прастора зьяўляецца супольнай часткай сумы ўплываў сям’і, школы й гміны (лякальная супольнасьць са сваім самакіраваньнем). Дадзеная канцэпцыя ў Злучаных Штатах зьяўляецца базай для дзяржаўных стандартаў у сфэры ацэнкі праграмаў партнэрства, якія, у сваю чаргу, зьяўляюцца паказчыкам якасьці працы школы
. Больш за тое, яна сталася асновай шматлікіх адукацыйных канцэпцыяў і праектаў, якія функцыянуюць у больш як 40 краінах сьвету
.

Роля бацькоў у фармаваньні адукацыйнага партнэрства


У Польшчы, ва ўмовах грамадзкіх пераўтварэньняў, бацькі зьяўляюцца той групай у грамадзкім атачэньні школьнікаў, якая аказвае значны ўплыў на ўсе астатнія. Відавочна, што на сёньняшні дзень менавіта яны зьяўляюцца найбольш плястычным элемэнтам супольнай лучасьці, якая зараз толькі паўстае. Доказам гэтага могуць быць шматлікія прыклады дзеяньняў бацькоў на карысьць паляпшэньня ўмоваў і якасьці адукацыі ўласных дзяцей у апошняе дзесяцігодзьдзе. Сярод найбольш паказальных дасягненьняў, да якіх прывялі гэтыя бацькоўскія дзеяньні „зьнізу”, трэба назваць між іншым:

· стварэньне ўмоваў для уплыву бацькоў на школьную адукацыю дзіцяці й забесьпячэньне юрыдычных магчымасьцяў у сфэры выбару ягонага адукацыйнага шляху
; 

· актыўны удзел бацькоў у працы ўстановаў асьветы. У сьвятле фінансавых цяжкасьцей, праблемаў з кваліфікаванымі кадрамі, недахопу памяшканьняў іхні ўдзел часта быў умовай далейшага йснаваньня школаў
; 

· функцыянаваньне непублічнай адукацыйнай сыстэмы, у якой палягае фэномэн польскіх грамадзкіх школаў, што найчасьцей ствараліся намаганьнямі бацькоў і мелі ўсе рысы ўстановаў non profit, пры захаваньні рынкавых прынцыпаў функцыянаваньня
.

„Хартыя Правоў і Абавязкаў Бацькоў”, абвешчаная ў 1992 годзе бацькоўскімі грамадзкімі аб’яднаньнямі Эўропы, у гэтым кантэксьце зьяўляецца ілюстрацыяй паказанай вышэй бацькоўскай актыўнасьці і прыкладам, які натхняе на яе далейшае разьвіцьцё.


Прыводжу зьмест гэтага дакумэту цалкам, маючы на ўвазе ягонае значэньне ў фармаваньні грамадзкіх зьменаў, якія датычаць бацькоў.

Эўрапейская Хартыя Правоў і Абавязкаў Бацькоў

1. Бацькі маюць права выхоўваць сваіх дзяцей у духу талерантнасьці й разуменьня іншых, без дыскрымінацыі, якая вынікае з колеру скуры, расы, нацыянальнасьці, веравызаньня, полу і эканамічнай пазыцыі.

Бацькі абавязаныя выхоўваць сваіх дзяцей у духу адказнасьці за сябе й за ўвесь чалавечы сьвет.

2. Бацькі маюць права лічыць сябе „першымі настаўнікамі” сваіх дзяцей. 

Бацькі абавязаныя выхоўваць сваіх дзяцей належным чынам, клапоцячыся пра іх.

3. Бацькі маюць права на поўны доступ сваіх дзяцей да фармальнай сыстэмы адукацыі, дзе ўвага будзе накіраваная на іхнія патрэбы, мачымасьці й дасягненьні.

Бацькі абавязаныя ўключыцца ў школьнае навучаньне сваіх дзяцей на правах партнэраў.

4. Бацькі маюць права доступу да ўсёй інфармацыі пра ўстановы асьветы, якія могуць датычыць іхніх дзяцей.

Бацькі абавязаныя перадаваць школам, у якіх вучацца іхнія дзеці, любую інфарацыю, якая датычыцца магчымасьці дасягеньня супольных (датычных сям’і й школы) адукацыйных мэтаў.

5. Бацькі маюць права на выбар такога адукацыйнага шляху для сваіх дзяцей, які будзе найбольш блізкім да іхніх перакананьняў і каштоўнасьцяў, што лічацца найважнейшымі дзеля разьвіцьця дзяцей.

Бацькі абавязаныя зрабіць свядомы выбар адукацыйнага шляху, па якім павінны йсьці іхнія дзеці. 

6. Бацькі маюць права дамагацца ад фармальнай сыстэмы адукацыі таго, каб іхнія дзеці атрымалі духоўныя й культурныя веды. 

Бацькі абавязаныя выхоўваць сваіх дзяцей у пашане да іншых людзей і ў згодзе зь імі й іхнімі перакананьнямі.

7. Бацькі маюць права ўплываць на асьветную палітыку, якая рэалізуецца ў школах іхніх дзяцей. 

Бацькі абавязаныя ўключацца ў школьнае жыцьцё іхніх дзяцей і быць істотнай часткай лякальнай грамадзкасьці.

8. Бацькі й бацькоўскія аб’яднаньні маюць права даваць свае ацэнкі й весьці кансультацыі з уладамі, адказнымі за адукацыю на ўсіх узроўнях. 

Бацькі абавязаныя ствараць дэмакратычныя рэпрэзэнтатыўныя арганізацыі на ўсіх узроўнях. Гэтыя арганізацыі будуць рэпрэзэнтаваць бацькоў і іхнія інтарэсы.

9. Бацькі маюць права на матэрыяльную дапамогу з боку публічых уладаў, што дазволіла б пераадолець усе фінансавыя бар’еры, якія маглі б паўстаць на шляху іхніх дзяцей да адукацыі.

Бацькі абавязаныя прысьвячаць свой час і ўвагу сваім дзецям і іхнім школам, так, каб узмоцніць намаганьні школаў, накіраваныя на дасягненьне акрэсьленых мэтаў навучаньня.

10. Бацькі маюць права патрабаваць ад адказных публічных уладаў высокай якасьці адукацыйных паслугаў. 

Бацькі абавязаныя супрацоўнічаць між сабой і ўдасканальваць свае здольнасьці „першых настаўнікаў” і партнэраў у кантакце школа-сям’я.

Хартыя зьяўляецца спробай вызначэньня месца бацькоў у працэсе адукацыі дзяцей, яна асьвятляе таксама тое, якіх узаемадачыненьняў чакаюць (па меркаваньні бацькоў і тых навукоўцаў, што супрацоўнічаюць з European Parents Association) ад бацькоў, школы і ўладаў, што займаюцца праблемамі асьветы. Абавязкі, якія наклалі на сябе бацькі, сьведчаць пра тое, што яны чакаюць шчыльнага, карыснага супрацоўніцтва са школай таксама і ў сфэры іхняга ўдзелу ў працэсе адукацыі дзяцей. У сфармуляваных у Хартыі правах бацькі выказваюць сваё імкненьне, каб да іх ставіліся як да сьвядомых патртнэраў гэтага працэсу. Са зьместу Хартыі вынікае шчырая патрэба бацькоў уключыцца ў школьную адукацыю дзяцей і вялікая рашучасьць у рэалізацыі гэтага. 

Маючы на ўвазе той кірунак, у якім сёньня адбываюцца пераўтварэньні дзяржаўнага ладу, а таксама імкненьне бацькоў прымаць удзел у адукацыі дзяцей, якое ўплывае на дэмакратызацыю грамадзкага жыцьця, можна акрэсьліць агульныя задачы, якія магла б узяць на сябе школа, рэагуючы на актуальныя запыты рэчаіснасьці:

- Падтрымка бацькоў у выкананьні іхніх абавязкаў у дачыненьні да дзіцяці .


Бацькі нясуць адказнасьць за ўсё, што датычыць іхняга дзіцяці, у тым ліку за ягоную адукацыю. Гэта дэкляравана ў правах чалавека, і гэта гарантуе таксама Канстытуцыя Польшчы. Таму ў нашай краіне павінны паступова адбывацца зьмены ў мэнталітэце людзей, сфармаваным індактрынацыйнай практыкай папярэдняй сыстэмы, згодна зь якой школа бачыцца ў якасьці фармальнай установы, зьвязанай з пытаньнямі навучаньня дзяцей, адказнай за іхнюю адукацыю. У сувязі з такім сваім характарам, яна адхіляе бацькоў як „некампэтэнтных” людзей, якія толькі ўмешваюцца й перашкаджаюць, якія могуць здэфармаваць дакладна акрэсьлены працэс мадэляваньня індывідуальнасьці выхаваца. Школа мусіць быць месцам, дзе бацькі знойдуць поўную падтрымку сваіх дзеяньняў у дачыненьні да дзіцяці, а не ўстановай, якая вызваляе іх ад клопату за адукацыю дзіцяці.

- Адкрытасьць для патрэбаў лякальнага асяродзьдзя (гэтая задача ўключае ў сябе таксама пастулят аб пастаяннай, несупыннай адукацыі, якая зьяўляецца нормай жыцьця сучаснага чалавека). 

Адкрытыя для бацькоў і іншых прадстаўнікоў мясцовай грамады, школы стаюцца цэнтрамі грамадзкага жыцьця, якія канцэнтруюць вакол сябе грамадзка актыўных людзей, будуюць лякальную супольнасьць. Досьвед усходнеэўрапейскіх краінаў і Злучаных Штатаў паказвае, наколькі высокай можа быць эфэктыўнасьць дзейнасьці школаў, калі яны зьяўляюцца месцам адукацыі для ўсіх, каму гэта неабходна: дзяцей, іхніх бацькоў (якія вучацца як выконваць свае задачы з поўным разуменьнем уласнай адказнасьці за дзіця), дарослых жыхароў найбліжэйшай ваколіцы, што атрымліваюць новыя кваліфікацыі ці дзеляцца сваімі прафэсійнымі навыкамі зь іншымі. У выніку такой адкрытасьці школы стаюцца месцамі грамадзкай аўтакрэацыі, пачаткам зладжаных супольнасьцяў. Яны стаюцца таксама „стратэгічнымі” месцамі, якія дапамагаюць змагацца з грамадзкімі паталёгіямі. Яны ангажуюць беспрацоўных, спрыяюць разьвіцьцю грамадзкай лучнасьці, якая абмяжоўвае такую зьяву, як гвалт, і выконваюць асноўныя мэты грамадзкай прафіляктыкі.

Школа зараз перажывае ня лепшыя часы, і ў сёньняшнім сваім выглядзе яна ня здольная выйсьці насустрач запытам сучаснага сьвету. Здаецца, што калі й надалей гэтак застанецца, то, напэўна, менавіта бацькі, адчуваючы сваю адказнасьць за дзіця й ягоную адукацыю, возьмуцца за яе ў літаральным сэнсе: пачнуць ствараць яе нанава, магчыма, абапіраючыся на магічнае, атэарэтычнае мысьленьне. Верагодна, падобны сцэнар разгортваўся ў 1989 годзе, калі ў атмасфэры супраціву, пад штандарам „вялікіх пераменаў” бацькі засноўвалі першыя непублічныя школы. Многія такія школы перасталі йснаваць у першыя ж гады сваёй дзейнасьці, многія перажылі глыбокія крызысы, перш чым дасягнулі ўзроўню адноснай стабільнасьці
. Гэты досьвед паказвае, што там, дзе на месцы паўставаньня лучнасьці, партнэрскіх адносінаў, працуюць толькі паасобныя дзеячы ці толькі адна з часткаў школьнай грамадзкасьці, ня можа быць гаворкі пра дасягненьне супольнасьці, якая функцыянуе без канфліктаў.

На падставе прыведзеных вышэй разважаньняў можна з усёй упэўненасьцю сьцьвярджаць, што бацькі могуць быць рухавіком пераўтварэньняў. У сувязі з чым вялікае значэньне мае пытаньне адносна іхняй якасьці, умоваў, у якіх гэтыя пераўтварэньні адбываюцца.


У польскіх школах, якія нярэдка, у сувязі са складаным матэрыяльным становішчам, вымушаныя зьвяртацца да рознага роду гаспадарчых ініцыятываў, штораз часьцей паўстаюць бацькоўскія фундацыі, групы супольнага інтарэсу і да т. п
. Зразумела, ня толькі фінансавая сытуацыя вызначае сёньняшні рост зацікаўленьня бацькоў адукацыяй уласных дзяцей і набліжае іх да ўдзелу ў школьным жыцьці. Уплыў на гэта маюць розныя чыньнікі, зьвязаныя з пераўтварэньнямі дзяржаўнага ладу, пашырэньнем лібэральнага выхаваньня ў глябальным маштабе і да т. п. Агаворваньне іх тут не настолькі істотнае. Істотным, і вартым шырэйшага камэнтара, здаецца напрамак, у якім ідзе актыўнасьць грамадзкіх органаў кіраваньня школай, такіх як бацькоўскія рады, школьныя рады, якія пачынаюць гаварыць уласным голасам, і, што характэрна, усё часьцей фігуруюць у рэчаіснасьці польскай сыстэмы асьветы. Напрыклад, у верасьні 1999 году ў горадзе Катавіцэ была створаная першая ў Польшчы Міжшкольная Бацькоўская Рада, якая аб’яднала прадстаўнікоў больш як дваццаці школаў гэтага гораду. Усьлед за Катавіцэ падобныя цэнтры паўсталі ў такіх гарадох, як Шчэцін (Шчэцінскі Форум Бацькоўскіх Радаў), Андрыхаў (Андрыхаўскі Форум Бацькоўскіх Радаў) і некаторых іншых гарадох рознай велічыні.


Катавіцкая рада, якая дзейнічае ў якасьці афіцыйнага грамадзкага аб’яднаньня, згодна са сваім статутам накладае на бацькоў і бацькоўскія рады ”сапраўдную суадказнасьць за функцыянаваньне публічнай школьнай сыстэмы” 
. Радай выдаецца бясплатны часопіс “Rodzice w szkole” (“Бацькі ў школе”), ладзяцца кангрэсы й канфэрэнцыі, якія кансалідуюць асяродзьзе бацькоў у рэгіёне.


Маючы статус грамадзкага аб’яднаньня, Рада ня сталася партнэрам лякальных уладаў у галіне асьветы. Яна разьлічвала, што яе запросяць узяць удзел у фармаваньні рэчаіснасьці мясцовай асьветы, а сутыкнулася з катэгарычнай адмовай гарадзкіх уладаў, якія паставіліся да Рады як да сымпатычнай арганізацыі, да меркаваньня якой можна прыслухацца, але не абавязкова браць яго пад увагу. Радзе не дазволілі ўдзельнічаць у вырашэньні пытаньняў, якімі афіцыйна займаецца кураторыя і тыя адзьдзелы самакіраваньняў, якім падпарадкаваная мясцовая гарадзкая асьвета
. 


Катавіцкі прыклад паказвае, што ў польскім заканадаўстве, датычным асьветы, маюцца сур’ёзныя недахопы. Неабходнасьць допуску бацькоў да вырашэньня праблемаў школы й, шырэй, асьветы на тэрыторыі гміны, не зьяўляецца прыхамацьцю катавіцкай часткі бацькоўскай грамады, але правам бацькоў наогул, а гэтае права вынікае з адказнасьці за ўласных дзяцей і дэмакратычнаю арганізацыю грамадзкага жыцьця. Унясеньня зьменаў у закон аб сыстэме асьветы (тая ягоная частка, якая датычыць згаданага пытаньня, не зьмянялася ніколі) дамагаюцца шматлікія арганізацыі, сярод якіх аб’яднаньне бацькоў са Шчэціна, Грамадзкае Асьветнае Таварыства і іншыя
.


Гэта таксама сталася адным з галоўных пастулятаў канфэрэнцыі “Месца й роля бацькоў у польскай сыстэме асьветы”, скліканай Парлямэнцкай Групай “Адукацыя Заўтра”, Галоўнай Управай Грамадзкага Асьветнага Таварыства і Катавіцкай Міжшкольнай Бацькоўскай Радай
. Канфэрэнцыя аб’яднала больш як 200 прадстаўнікоў бацькоўскай грамадзкасьці з усяе Польшчы і была ўнікальным прыкладам дзеяньняў, накіраваных на кансалідацыю гэтай грамадзкасьці, незалежна ад арганізацыйнай формы школаў, якія прадстаўлялі яе чальцы. Удзельнікамі канфэрэнцыі былі бацькі з публічных і непублічных школаў, канфэсійных школаў, школаў, якія курыруе Грамадзкае Асьветнае Таварыства й іншыя грамадзкія арганізацыі ды прыватныя асобы. Ідэяй канфэрэнцыі было аб’яднаньне грамадзкасьці, зацікаўленай дабрабытам школы й дзіцяці, якое там вучыцца. 


Аднак кансалідацыі не адбылося. У часе сустрэчы адбыўся раскол, у выніку якога шчэцінская група не падтрымала пастановаў канфэрэнцыі (у тым ліку ўхваленага прыняцьця “Эўрапейскай Хартыі Правоў і Абавязкаў Бацькоў”) і пакінула паседжаньне.


Апісаная тут сытуацыя можа быць ілюстрацыяй той тэзы, што аб’яднаньне намаганьняў звычайна даецца зь цяжкасьцю, а дасягненьне партнэрства, якое на супольным падыходзе да вырашэньня задач якраз і грунтуецца, – гэта складаны й поўны небясьпечных паваротаў шлях.


Аднак здаецца, што пачатак інтэграцыйных рухаў адбыўся, і ў бліжэйшай пэрспэктыве паявіцца рэпрэзэнтацыя (ці рэпрэзэнтацыі) бацькоў на агульнапольскім узроўні, як гэта мела месца ў перадваеннай Польшчы і мае месца сёньня ў краінах Эўрапейскага Зьвязу, Злучаных Штатах Амэрыкі і іншых краінах 
.


Але варта заўважыць, што без адпаведных заканадаўчых зьменаў, якія замацоўваюць новую структуру ў сыстэме, яе функцыянаваньне станецца толькі прычынай канфліктаў. Як бачна з прыведзеных прыкладаў, бацькоўскага руху ўжо хутчэй за ўсё не стрымаць. Прадстаўніцтвы бацькоў будуць паўставаць на ўсіх арганізацыйных узроўнях, уключаючы агульнапольскі. Калі дзеля гэтага ня будзе адпаведных юрыдычных умоваў, гэтыя органы – як катавіцкая рада – будуць функцыянаваць у якасьці грамадзкіх аб’яднаньняў, якія „кусаюць” тыя ўстановы, што, дзякуючы моцы законаў, не дазваляюць бацькам уплываць на ўласныя справы і прысьпешваць працэс пераўтварэньняў у заканадаўстве. Бацькі, якіх тут называюць „сілай”, могуць стацца сапраўды магутнай сілай. Сьведчаць пра гэта прыведзеныя прыклады і адчувальная тэндэнцыя росту актыўнасьці гэтай грамадзкай групы. 


Каб гэтая сіла не была дэструкцыйнай, яе варта разумна накіраваць, засяроджіўшыся на працэсе адукацыі бацькоў, а таксама настаўнікаў, якія зь імі супрацоўнічаюць, прадстаўнікоў мясцовых самакіраваньняў, уладаў асьветы й іншых. Адукацыя лідэраў бацькоўскага руху, аніматараў супрацоўніцтва сям’і, школы й лякальнай супольнасьці – відавочна найбольш пільная задача. Пытаньне, хто возьмецца за яе вырашэньне, застаецца адкрытым. Вышэйшыя навучальныя ўстановы, якія дзейнічаюць аўтаномна, не займаюцца падобнымі праблемамі, не цікавяцца праграмамі на гэтую тэму, якія прапануе Міністэрства Нацыянальнай Адукацыі. Магчыма, варта зацікавіць імі саміх бацькоў, настаўнікаў, прадстаўнікоў мясцовых самакіраваньняў, каб яны, узяўшы справу ў свае рукі, дапамаглі самі сабе, ангажуючы мясцовыя акадэмічныя асяродзьдзі?


Апісаная вышэй роля бацькоў у адукацыйным партнэрстве, паказаная ў працэсе трансфармацыі, пераўтварэньняў грамадзкага ладу, прыводзіць да думкі, што іхні ўдзел у жыцьці школы выдатна спрыяе разьвіцьцю формаў дэмакратычнага суіснаваньня й адрозьніваецца здольнасьцю лёгка пранікаць ва ўласную грамадзкую структуру. Разам з актыўнасьцю бацькоў, такім чынам, прыходзіць, з аднаго боку, „разьдзяржаўліваньне” школы, а з другога – прагрэс у дэмакратызацыі жыцьця на лякальным узроўні.

У сувязі з усім сказаным вышэй, далейшы аналіз я засяроджваю менавіта на гэтых пытаньнях, бачачы ў іх простае наступства і пацьверджаньне каштоўнасьцяў, зьвязаных з фармаваньнем адукацыйнага партнэрства. 

Адукацыйнае партнэрства – павелічэньне грамадзкага капіталу

Грамадзкае разьвіцьцё, асабліва разьвіцьцё мясцовых супольнасьцяў, адбываецца ў непасрэднай сувязі з фармаваньнем партнэрскіх узаемадачыненьняў паміж школай і яе атачэньнем: бацькамі й грамадзкімі групамі, зь якіх паходзяць вучні, прадстаўнікамі мясцовага самакіраваньня, бізнэсу, жыхарамі найбліжэйшага рэгіёну, якія фармуюць ягоную культуру. Я маю на ўвазе разьвіцьцё ў напрамку да формаў супольнасьці, якое адбываецца ў сувязі з самаарганізацыяй грамадзтва, якая, у сваю чаргу, вынікае са здольнасьці людзей аб’ядноўвацца вакол супольных мэтаў.

Супольнаснасьць як ідэя, што азначае дэмакратычна арыентаваную пры дапамозе сеткаў, нормаў і грамадзкага даверу грамадзкую арганізацыю, на сёньня разьвіваецца ў грамадзкіх навуках (пачынальніцай была сацыялёгія эканамічнага разьвіцьця) пад шыльдай грамадзкага капіталу. Паняцьце грамадзкага капіталу , які бачыцца ў якасьці шляху да грамадзкага прагрэсу, атрымала сваё месца ў сацыялёгіі адукацыі дзякуючы І. С. Колману
.

Адкуль выводзіцца панятак грамадзкі капітал? Робэрт Путнам піша: „Па аналёгіі з матэрыяльным і чалавечым капіталам – прыладамі і адукаванасьцю, якія павышаюць прадукцыйнасьць чалавека, – грамадзкі капітал адносіцца да такіх прыкметаў грамадзкай арганізаванасьці, як сеткі, нормы й грамадзкі давер, якія ў імя супольнай карысьці палягчаюць каардынацыю й супрацоўніцтва”
. Гэты аўтар гаворыць аб недахопе ў цяперашніх умовах згаданага патэнцыялу і заклікае інвэставаць у дадзеным кірунку. Падобны падыход і высновы, якія датычаць польскай рэчаіснасьці ў кантэксьце пастуляванага нарошчваньня чалавечага капіталу пры дапамозе адукацыі дзеля дэмакратыі, прапануе Казімеж Пшышчыпкоўскі
. Істотныя прыклады, якімі можна пацвердзіць разважаньні аб супольнаснасьці й грамадзкім капітале, што дзякуючы ёй фармуецца, бачныя ў рэчаіснасьці Злучаных Штатаў Амэрыкі, дзе гэтая йдэя заўжды грунтавалася на здольнасьці амэрыканцаў узмацняць дэмакратыю пры дапамозе вялікага ймкненьня да гуртаваньня, што вядзе да паўставаньня лучнасьці, заснаванай на ўзаемных абавязацельствах і актыўным супрацоўніцтве
. 

Гэтак жа й школа – значны элемэнт згаданых сеткаў – там заўжды асацыявалася з арганізаванымі супольнымі дзеяньнямі. Як піша цытаваная ўжо раней дасьледчыца Джой Эпштайн, „вынікі інтэракцыі сям’і, школы й чальцоў супольнасьці кумулююцца й складаюцца ў якасьці грамадзкага капіталу ў рамках унутранай структуры мадэлі перасячэньня сфэраў уплываў. Грамадзкі капітал узрастае, калі добра запраектаваныя партнэрскія супольнасьці даюць сем’ям, настаўнікам, вучням і іншым чальцом супольнасьці магчымасьць наладжваць прадуктыўныя кантакты. Грамадзкі капітал можа выдаткоўвацца, у яго можна інвэставаць альбо рэінвэставаць шляхам грамадзкіх кантактаў і актыўнасьцяў, якія дапамагаюць адукацыі й разьвіцьцю дзіцяці, узмацняюць сем’і, разьвіваюць школы і ўзбагачаюць супольнасьці. (...) Мадэль перасячэньня сфэраў уплываў дапамагае растлумачыць, дзе й як працэсы, што фармуюць грамадзую лучнасьць, павялічваюць грамадзкі капітал, перасякаюцца зь іншымі працэсамі, якія прычыняюцца да партнэрства сям’і, школы й супольнасьці
.  

Джой Эпштайн кажа тут пра мадэль перасячэньня сфэраў уплываў школы, сям’і й мясцовай супольнасьці, якая ілюструе яе тэорыю, дзе ключавую ролю выконвае адукацыйнае партнэрства. Як я ўжо пісала вышэй, па меркаваньні аўтаркі – гэта ўзаемаадносіны паміж суб’ектамі адукацыйнага асяродзьдзя дзіцяці – школай, сям’ёй і шырэйшай супольнасьцю. Гэтым узаемадачыненьням спадарожнічае судзеяньне, для якога характэрныя супольныя абсягі актыўнасьці і аднолькавасьць мэтаў (перасячэньне сфэраў уплываў) 
.  

Тэорыя дае падставы меркаваць, што партнэрскае супрацоўніцтва паміж настаўнікамі й бацькамі вучняў, а таксама грамадзкім атачэньнем, зь якога яны паходзяць, вядзе да грамадзкага разьвіцьця з пункту гледжаньня і асобы, і грамадзкасьці.

Партнэрства школы, сям’і й мясцовай грамадзкасьці зьяўляецца крыніцай посьпехаў дзіцяці, радасьці атачэньня, памнажае грамадзкі капітал, а ў штодзённым жыцьці замацоўвае дэмакратычную арганізацыю грамадзтва.


Падобныя высновы можна знайсьці ў маёй кнізе, прысьвечанай партнэрству сям’і, школы й гміны ў амэрыканскай пэрспэктыве, я прывяла іх, для таго, каб польскія стваральнікі адукацыйнага партнэрства крытычна падыходзілі да досьведу іншых, які ўзмацняў бы іхнія ўласныя дзеяньні
. Акрамя таго, я прадставіла ў кнізе падрабязныя канцэпцыі, якія ахопліваюць напрамкі разьвіцьця і практычныя ўрэгуляваньні па фармаваньні партнэрскага супрацоўніцтва школы з бацькамі й мясцовай супольнасьцю, якое вядзе да павелічэньня надзвычай каштоўнага ў цяперашніх умовах патэнцыялу, які акрэсьліваюць словамі грамадзкі капітал.

2.2. Як гэта рабіць?


Фармаваньне адукацыйнага партнэрства – няпростая мэта, і дасягнуць яе нялёгка. Памятаючы пра тое, чым зьяўляецца партнэрства, мы мусім разумець, наколькі складаныя сувязі яно закранае. Партнэрамі павінныя стацца надзвычай розныя суб’екты, што рэпрэзэнтуюць розныя падыходы да адукацыі і яе мэтаў, якія часта па-рознаму разумеюцца паасобнымі людзьмі і грамадзкасьцю. Пры гэтым вялікае значэньне мае культурная апрычонасьць, якая акрэсьлівае і тычыцца як паасобных людзей і групаў, так і ідэі партнэрства, а таксама таго, якім чынам уводзіць яе на практыцы. 


У сувязі з гэтым найбольш істотным зьяўляецца засяроджваньне ўвагі патэнцыйных партнэраў – сем’яў, школаў і супольнасьцяў, якія іх атачаюць, на значнасьці пачатковай перадумовы, якая стварае падставы для іхняга супрацоўніцтва. Крыніцай адукацыйнага партнэрства зьяўляецца разуменьне таго, што ўсе мы дзейнічаем дзеля дабра чалавека, які вучыцца, на карысьць і дзеля посьпехаў кожнага з вучняў, незалежна ад ягонага грамадзка-эканамічнага статусу, узросту й псыхафізычных рысаў. Важна пры гэтым узяць пад увагу ўзаемнасьць, якая зьяўляецца працягам партнэрства. Няма такіх асобаў ці групаў, для якіх партнэрства было б нявыгадным. Яно прыносіць карысьць і ўзбагачае ўсе актыўныя бакі. Як я ўжо пісала, характэрызуючы сутнасьць партнэрскага супрацоўніцтва, якое мае на ўвазе патрэбы вучня, яно непасрэдна ўплывае на паляпшэньне стану і паасобных людзей, і грамадзтва, павялічвае грамадзкі капітал, паляпшае якасьць жыцьця, вызначае цывілізацыйны прагрэс.


Такім чынам, засяроджваньне на супольнай мэце, якой зьяўляецца спрыяньне вучню і праца на яго карысьць, пры разуменьні ўласнай карысьці, якая з гэтага вынікае, зьяўляецца важным пунктам адліку ў дзеяньнях, накіраваных на фармаваньне асноваў адукацыйнага партнэрства. 


На падставе яго можна плянаваць далейшыя дасягненьні, скіроўваючыся ў паасобныя абсягі супольных дзеяньняў сям’і, школы й лякальнай супольнасьці. Можна ствараць адукацыйныя праграмы, якія тычыліся б канкрэтных школаў і шырэй – асяродзьдзяў. Праграмы могуць паўставаць на ўзроўні школаў альбо на вышэйшым узроўні, як да прыкладу праграма Міністэрства Нацыянальнай Адукацыі „Бацькі ў школе”.


У дзеяньнях у гэтым кірунку можа вельмі дапамагчы клясыфікацыя, зробленая Дж. Эпштайн. Аўтарка прадстаўленай вышэй канцэпцыі адукацыйнага партнэрства цягам шматгадовых дасьледаваньняў гэтага пытаньня ў школьным асяродзьдзі, стварыла тыпалёгію з 6 пунктаў, дзе прадстаўленыя ўсе магчымыя абсягі партнэрства сям’і, школы й гміны. Выкарыстоўваючы яе ў плянаваньні, стварэньні праграмаў, пра якія гаворка вядзецца вышэй, можна быць упэўненым, што ніводная са сфэраў, у якіх партнэрства патэнцыйна магчымае, не абмінутая. Яна зьяўляецца таксама добрым узорам для параўнаньня пры самаацэнках і ацэнках агульнай эвалюцыі праводзімых мерапрыемстваў.


Эпштайн, падаючы тры тыпы супольных дзеяньняў сям’і, школы й гміны, адрасуе іх, па сутнасьці, школьнаму асяродзьдзю – настаўнікам, дырэктарам, слушна бачачы ў іх ініцыятараў і асноўных дзеючых асобаў у разьвіцьці партнэрства. Суб’ектамі, вакол якіх засяроджваецца іх зацікаўленасьць, зьяўляюцца бацькі. Менавіта іх яна разглядае ў якасьці таго, хто актыўна ўдзельнічае ў жыцьці школы й мясцовай грамадзкасьці, дзякуючы чаму супольнасьці зьяўляюцца партнэрскімі й памнажаюць грамадзкі капітал. Маючы на ўвазе польскую рэчаіснасьць, абумоўленую грамадзкімі пераўтварэньнямі, у якіх бацькі зь цяжкасьцю сцьвярджаюць сябе ў новай ролі паўнапраўных сугаспадароў школы, падыход Дж. Эпштайн
 здаецца асабліва функцыянальным. 

Шэсьць тыпаў удзелу бацькоў у жыцьці школы й мясцовай грамадзкасьці


У рамках тэорыі Дж. Эпштайн адносна перасячэньня сфэраў уплываў сям’і, школы й мясцовай грамадзкасьці, гэтая клясыфікацыя выконвае ролю абагульненага прадстаўленьня формаў, у якіх можа выражацца супрацоўніцтва згаданых суб’ектаў. Кожная катэгорыя, прадстаўленая аўтаркай, была выведзеная з дасьледаваньняў над узаемнымі дачыненьнямі й супольнай актыўнасьцю бацькоў, настаўнікаў і больш шырокай грамадзкасьці, зьвязанай за школай і сям’ёй
. У канчатковай вэрсіі клясыфікацыя здаецца дастатковай, яна ахоплівае ўсе тыпы магчымасьцяў судзеяньня. Аднак зь імі нельга знаёміцца паасобку. Рэч у тым, што некаторыя формы нараджаюцца на памежжы акрэсьленых тыпаў. Яны практычна ня маюць межаў, яны несупынна перасякаюцца, як на схеме трох колаў, трапна прадстаўленай аўтаркай тэорыі.


Шэсьць тыпаў – гэта настолькі інтэгральнае адно цэлае, што яно разбураецца, калі хаця б адна зь яго частак слаба прадстаўленая. Гэта несумненна паўплывала на рэшэньне амэрыканскага аб’яднаньня бацькоў і настаўнікаў ды міністэрства адукацыі аб прыняцьці гэтых тыпаў як стандартаў дасьледаваньня якасьцьі працы школаў
.


Такім чынам, значэньне партнэрскага судзеяньня – у гарманічным суйснаваньні ўсіх шасьці тыпаў, а не празьмернай экспансіі ці занядбаньні асобных зь іх. Гэта сытуацыя крыху нагадвае „дзесяцісьценнасьць адукацыі”, якую практычна прадстаўляе Зьбігнеў Квецінскі
. Тут можна правесьці і аналёгію з кубам, які павінен адрозьнівацца структурнай гармоніяй, якая зьнікне, калі хаця б адна са сьценак будзе замалая ці празьмерна расьцягнутая. Так, як адукацыя, састаўныя элемэнты якой мусяць выступаць разам і ў гармоніі, каб вучань і атачэньне, якое яго акаляе, карысталіся ёй, так і супольныя дзеяньні сям’і, школы й гміны будуць прыносіць карысьць і паасобным людзям, і ўсім разам, калі шэсьць тыпаў тае ўзаемнасьці будуць перасякацца гарманічна.


Менавіта па гэтых прычынах Джойс Эпштайн падае азначаныя тыпы ў табліцах, якія трэба чытаць як рамку, што ахоплівае прастору супольных дзеяньняў
. Кожны з элемэнтаў там аднолькава важны, без аднаго зь іх зьнікае ўсё, што паўстае з гармоніі іх спалучэньня.


Я прадстаўлю тут названую тыпалёгію, вымаючы з гэтых рамак найбольш характэрны зьмест паасобных яе пунктаў. Гэта, на маю думку, дазволіць максымальна скарочана прадставіць і зразумець кожны з тыпаў. Апрача таго, я дадам да іх уласныя прапановы інтэрпрэтацыі, якія бяруць пад увагу польскую спэцыфіку і ўмовы, прапановы, якія ў нашай рэчаіснасьці патэнцыйна маюць шанец добра дзейнічаць, а таксама прапановы заданьняў для школаў па ўключэньні бацькоў у жыцьцё супольнасьці. 

1. Бацькоўства – ахоплівае актыўнасьць, якая вядзе да ўзаемнага разуменьня роляў (вучня ў сям’і ды сына альбо дачкі ў клясе). Школа павінна старацца як найлепей зразумець бацькоў (між іншым іхнія правы й абавязкі), а таксама сям’ю, яе непаўторнасьць, плюсы й мінусы і да т. п. З боку сям’і павінен быць клопат пра тое, каб як найшырэй ахапіць сытуацыю й патрэбы дзіцяці-вучня.

Заклікі:

Дзяліцца інфармацыяй з ўсімі, каму яна неабходная, а ня толькі з тымі, хто можа ўдзельнічаць у практычных занятках і сустрэчах. 

Заахвочваць сем’і дзяліцца са школай ведамі аб культуры сям’і, асновах выхаваньня, здольнасьцях і патрэбах дзяцяці. 

Магчы давесьці, што ўся інфармацыя, якая скіраваная да сям’і – ясная, карысная й шчыльна зьвязаная з посьпехамі вучняў у школе.

Рэдэфініцыі:

„Практычныя заняткі” азначаюць нешта большае, чым бацькоўскі сход, які прысьвячаецца тэме канкрэтнага пытаньня і адбываецца ў будынку школы ў акрэсьлены час. Гэта таксама імкненьне да таго, каб гэтае канкрэтнае пытаньне было даступным з розных пунктаў гледжаньня, каб яго можна было ўбачыць, прачытаць, пачуць, незалежна ад часу й формы заняткаў.

Заданьне для школы:

Дапамога бацькам у стварэньні хатняга асяродзьдзя падтрымкі для дзіцяці-вучня.

Прыклады дзеяньняў:

Рэкамэндацыі адносна хатніх умоваў, якія дапамагаюць вучыцца. Практычныя заняткі, відэапрэзэнтацыі, тэлефонныя прэзэнтацыі, інфармацыя, якую можна скарыстаць з дапамогай кампутара – усе гэтыя шляхі павінны набліжаць да бацькоў спосабы выхаваньня дзяцей у залежнасьці ад узросту і чарговых школьных клясаў. Адукацыя бацькоў і іншыя курсы для дарослых. Праграмы падтрымкі сям’і, накіраваныя на дапамогу ў сфэры здароўя, харчаваньня і г. д. Хатнія візыты ў сувязі з пераходам дзіцяці на новы ўзровень навучаньня (садок-пачатковая школа, пачатковая-сярэдняя школа і г. д.). Сустрэчы, якія дапамагаюць бацькам зразумець школу, а школе – сям’ю.

Спадзяваныя вынікі:

Вынікі для вучня   

Вучань успрымае сям’ю ў якасьці кантралёра школьнай адукацыі (назіраньне, кантроль, падтрымка), шануе бацькоў.

Станоўчыя асабістыя рысы, навыкі, перакананьні, каштоўнасьці, адпаведныя таму, чаму вучыць сям’я.

Раўнавага паміж часам, які праводзіцца на абавязковых пазашкольных занятках, і часам на хатнюю падрыхтоўку.

Добрае альбо палепшанае наведваньне школьных заняткаў.

Разуменьне значэньня школы.

Вынікі для бацькоў

Разуменьне й перакананасьць у важнасьці й значэньні бацькоўства, разьвіцьця дзіцяці.

Зьмены ў хатніх умовах, накіраваныя на тое, каб дзіця вучылася згодна з патрабаваньнямі школы.

Усьведамленьне ўласных запытаў, зьвязаных з бацькоўствам.

Пачуцьцё падтрымкі з боку школы й іншых бацькоў.

Вынікі для настаўнікаў

Разуменьне культурных асноваў жыцьця сем’яў, іх каштоўнасьцяў, мэтаў, патрэбаў і поглядаў, якія датычаць дзіцяці.

Пашана да сям’і ў сувязі зь яе значнасьцю і тымі намаганьнямі, якія яна прыкладае ў разьвіцьці дзіцяці.

Разуменьне рознасьці, індывідуальнасьці вучняў.

Погляд на ўласную здольнасьць дзяліцца інфармацыяй пра дзіця й ягонае разьвіцьцё.

2. Камунікацыя – адбываецца ў дзьвюх сыстэмах: школа-дом, дом-школа. Школа – гэта той бок, які зьяўляецца ініцыятарам, яна найбольш актыўная. Гэта яна натуральным чынам запрашае супрацоўнічаць, як быццам бы адказваючы на прыняцьце дзіцяці ў сваю супольнасьць. 
Заклікі:

Крытычна аналізаваць чытэльнасьць, яснасьць, форму і частату ўсіх, а ня толькі друкаваных камунікатаў.

Браць пад увагу бацькоў, якія дрэнна гавораць і не чытаюць па-ангельску альбо вымагаюць іншай формы камунікацыі.

Крытычна аналізаваць якасьць формы камунікацыі (газэтаў, дакладаў пра посьпехі вучняў, сцэнараў сустрэчаў з бацькамі і г. д.)

Стварыць сыстэму яснай, двухнапрамкавай камунікацыі ад дому да школы і наадварот.

Рэдэфініцыі:

„Камунікаваньне ў сувязі са школьнымі праграмамі й поспехамі вучня” азначае двух-, трох- і шматканальную камунікацыю, якая лучыць школы, сем’і й мясцовую супольнасьць. 

Заданьні для школы: 

Праектаваньне эфэктыўных формаў камунікаваньня школы з сям’ёй вучня і сям’і са школай адносна праграмаў, якія рэалізуюцца ў школе, і разьвіцьця дзіцяці.

Прыклады:

Сустрэчы з бацькамі – згодна з патрэбамі, але з кожным – прынамсі раз у год. Штотыднёвая альбо штомесячая інфармацыя аб працы вучня, якую высылаюць сям’і з просьбай да бацькоў выказаць свае меркаваньні й заўвагі.

Індывідуальныя сустрэчы настаўніка з бацькамі вучня, прысьвечаныя аналізу ягонага разьвіцьця й далейшым плянам. Падрабязная інфармацыя пра адпаведныя формы камунікаваньня (дзёньнік вучня, тэлефонныя размовы, школьная газэтка і да т. п.). Дакладная інфармацыя пра магчымасьці выбару чарговай школы, курсу, праграмы й паасобных формаў актыўнасьці, якія прапануе школа. Дакладная інфармацыя пра асьветную палітыку гмінных уладаў і школы ў кожнай са сфэраў яе дзейнасьці: аб праграмах, рэформах і ўсіх плянах далейшага разьвіцьця. 

Спадзяваныя вынікі:

Вынікі для вучня

Усьведамленьне ўласнага разьвіцьця й ролі дзейнасьці, якая замацоўвае ці павышае ўзровень гэтага разьвіцьця.

Разуменьне прынцыпаў, якімі кіруецца школа ў сфэры паводзінаў, прысутнасьці на занятках і іншых школьных галінах.

Прыняцьце рашэньняў адносна курсаў і праграмаў [на выбар] на падставе інфармацыі пра іх. 

Разуменьне ўласнай ролі кур’ера, „перадатчыка” камунікатаў у партнэрскіх узаемадачыненьнях сям’і й школы. 

Вынікі для бацькоў 

Веданьне школьных праграмаў, разуменьне пэрспэктыўных напрамкаў ды мэтаў дзеяньняў. 

Разуменьне значэньня і сыстэматычае назіраньне за разьвіцьцём дзіцяці.

Эфэктыўнае рэагаваньне на праблемы вучняў.

Інтэрактыўныя кантакты з настаўнікамі й лёгкасьць камунікацыі са школай і яе пэрсаналам. 

Вынікі для настаўнікаў

Большая разнастайнасьць і вышэйшы ўзровень выкарыстаньня формаў камунікацыі з сем’ямі.

Бачаньне ўласных здольнасьцяў да яснай камунікацыі.

Падтрымка й выкарыстаньне бацькоўскіх формаў супрацоўніцтва ў сфэры камунікацыі.

Лепшыя здольнасьці ў сфэры распазнаваньня й разуменьня поглядаў бацькоў на тэму праграмаў працы дзіцяці й ягонага разьвіцьця.

3. Валантарыят – формы супрацоўніцтва пакажуць тут, як бацькі могуць узбагаціць школьнае адукацыйнае асяродзьдзе сваімі ведамі й здольнасьцямі, як могуць служыць імі вучням і настаўнікам, школьнай адміністрацыі і іншым асобам, падтрымліваючы іхнюю працу. 

Заклікі:

Рэкрутаваць валанцёраў настолькі шырока, каб кожная сям’я ведала, што ў школе высока цэняць і чакаюць бацькоў, незалежна ад таго, колькі часу і сілаў яны могуць аддаць школе. 

Зрабіць расклады працы валанцёраў настолькі гнуткімі, каб магчымым стаўся таксама ўдзел у ёй тых, хто ў школьныя гадзіны заняты.

Арганізаваць добраахвотную працу; забясьпечыць умовы для асабістага ўдасканальваньня валанцёраў; эфэктыўна спалучыць час і здольнасьці валанцёраў з патрэбамі школы, настаўнікаў, вучняў, распазнаць і ацаніць уклад іх працы, не сумняваючыся ў эфэктыўнасьці дзейнасьці кожнага з валанцёраў.

Рэдэфініцыі:

„Валанцёр” – гэта нехта, хто падтрымлівае рэалізацыю школьных мэтаў і разьвіцьцё вучняў, працэс іх навучаньня. Ён робіць гэта ўсімі магчымымі спосабамі, ва ўсіх месцах і ў любы час – ня толькі й выключна цягам школьнага дня і не абавязкова ў школьным будынку.

Заданьне для школы:

Рэкрутацыя валанцёраў і арганізацыя бацькоўскай дапамогі й падтрымкі.

Прыклады:

Школьныя й клясныя праграмы добраахвотнай дапамогі настаўнікам, вучням, школьнай адміністрацыі і іншым бацькам. Бацькоўскі пакой ці сямейны цэнтар у якасьці месца працы валанцёраў, месца сустрэчаў і экспазыцыі матэрыялаў для сем’яў. Штогадовыя анкеты, якія высылаюцца, напрыклад, на паштоўках, і якія дазваляюць акрэсьліць маштаб патэнцыйных магчымасьцяў, здольнасьцяў, часу й месца працы валанцёраў. „Клясныя бацькі” [напрыклад, маці й тата чацьвёртай „А”], тэлефоннае дрэўца й іншыя камунікацыйныя структуры, датычныя перадачы бацькам неабходнай інфармацыі. Бацькоўскія патрулі ці іншыя ініцыятывы, якія ўзмацняюць бясьпеку й рэалізуюць праграму навучаньня.

Спадзяваныя вынікі:

Вынікі для вучня

Навык камунікацыі з дарослымі.

Разьвіцьцё здольнасьцяў, якое падтрымліваецца валанцёрамі, ці ўвага, якую яны атрымліваюць.

Усьведамленьне разнастайнасьці здольнасьцяў, навыкаў, прафэсіяў і ўкладу працы бацькоў і іншых валанцёраў.

Вынікі для бацькоў

Веданьне й разуменьне таго, у чым заключаецца праца настаўніка; сыстэматычнае паляпшэньне ўмоваў і якасьці школьнай працы, павышэньне эфэктыўнасьці яе арганізацыі і апека над заняткамі, зьвязанымі са школай, якія выконваюцца дома.

Перакананасьць у сваіх здольнасьцях працаваць зь дзецьмі ў школе альбо ў тым, што неабходна падвучыцца дзеля ўласнага разьвіцьця.

Усьведамленьне таго, што ў школе заўжды высока цэняць і радыя бачыць сем’і вучняў.

Дасягненьні ў той дзейнасьці, якая зьвязаная з добраахвотнай працай у школе.

Вынікі для настаўнікаў

Гатоўнасьць уключаць сем’і ў новыя супольныя дзеяньні, беручы пад увагу таксама тых, хто не працуе для школы ў якасьці добрахвотніка.

Бачаньне здольнасьцяў бацькоў і іхняга зацікаўленьня школай і дзецьмі.

Большая індывідуалізацыя працы з вучнямі, што дасягаецца дзякуючы працы валанцёраў.

4. Хатняе навучаньне – у яго ўваходзяць гэтак званыя хатнія заданьні і іншая дзейнасьць адукацыйнага пляну, у якую дзіця ўключаецца дзякуючы альбо разам зь іншымі чальцамі сям’і. У часе яе рэалізацыі спантанна будуецца мост паміж школай і домам, а ўзровень адукацыі дзіцяці павышаецца штораз болей. Гэтак адбываецца дзякуючы задавальненьню індывідуальных патрэбаў вучня, што характэрна для хатняга навучаньня, і сувязям гэтага навучаньня з надзённым жыцьцём, якое выяўляецца амаль у кожнай адукацыйнай дзейнасьці, што мае месца ў сям’і.

Заклікі:

Запраектаваць і арганізаваць рэгулярную хатнюю працу ў інтэрактыўнай форме (напрыклад, раз на тыдзень ці два разы на месяц). Яна дае вучням магчымасьць узяць на сябе адказнасьць за ўласную працу і падыскутаваць дома па пытаньнях, якія зьяўляюцца актуальным прадметам школьнага навучаньня. Гэта дазваляе зарыентавацца ў тым, што вывучае дзіця, а таксама ўключыць сям’ю ў школьную адукацыю дзяцей. 

Каардынаваць тыя формы хатніх заданьняў, якія лучаць з сем’ямі вучняў, калі ў клясе выкладае некалькі настаўнікаў.

Уцягваць бацькоў і іхніх дзяцей у працэс прыняцьця рашэньняў адносна ўсіх пытаньняў, зьвязаных з рэалізацыяй школьных навучальных і выхаваўчых праграмаў.

Рэдэфініцыі:

„Хатняя праца” – гэта ня толькі й выключна індывідуальная праца. Гэта таксама інтэрактыўныя заняткі разам зь іншымі чальцамі сям’і й асобамі зь атачэньня дзіцяці, што лучыць школьную працу з рэаліямі надзённага жыцьця. 

„Дапамога” вучню дома азначае „падштурхоўваньне” яго ў бок прыманьня самастойных і сьмелых рашэньняў, да слуханьня, рэагаваньня, дапаможнага тлумачэньня, назіраньня, узнагароджваньня й дыскутаваньня – а не да „вызубрываньня” школьных прадметаў.

Заданьне для школы:

Давесьці да бацькоў інфармацыю й канцэпцыі адносна таго, як дапамагаць дзіцяці ў хатняй працы і іншай дзейнасьці, зьвязанай з рэалізацыяй школьных праграмаў навучаньня.

Прыклады:

Інфармацыі для сем’яў адносна здольнасьцьяў вучня, патрэбных у кожнай чарговай клясе і па кожным прадмеце. Інфармацыя, якая ахоплівае арганізацыю хатняй працы разам з прынцыпамі яе манітараваньня і абмеркаваньня школьнай працы вучня дома. Інфармацыя, датычная магчымасьці дапамогі вучням у разьвіцьці іхніх здольнасьцяў, якія выходзяць па-за школьныя патрабаваньні. Расклад хатняй працы, які схіляе вучня весьці дыскусіі, наладжваць інтэрактыўныя кантакты зь сям’ёй вакол пытаньняў, што зьяўляюцца прадметам школьнага навучаньня. Каляндары хатняй дзейнасьці вучняў і бацькоў. Сямейная матэматыка, прырода, навука чытаньня ў школе. Летнія адукацыйныя пакеты – навучаньне, прапановы дзейнасьці. Удзел сям’і ў плянаваньні мэтаў, якія ставяць перад вучнем штогод, і ў далейшых кроках ягонай школьнай кар’еры й працы.

Спадзяваныя вынікі:

Вынікі для вучня

Дасягненьні ў паасобных галінах і выніках тэстаў, зьвязаныя з хатняй працай і працай на ўроках.

Сыстэматычнае выкананьне хатніх заданьняў.

Станоўчы падыход да школьнай працы.

Успрыманьне бацькоў у якасьці кагосьці блізкага да настаўніка, падобнага да настаўніка, успрыманьне дому як блізкага да школы.

Канцэпцыя сябе-вучня, здольнасьць вучыцца.

Вынікі для бацькоў

Веды пра тое, як падтрымліваць, надаваць сьмеласьць і дапамагаць вучню дома, у кожнай клясе ягонай школы.

Дыскутаваньне на тэму працы школы, а таксама працы вучня ў школе й дома.

Веданьнье й разуменьне зьместу штогадовых праграмных інструкцыяў і таго, што дзіця вывучае ў рамках паасобных прадметаў.

Магчымасьць ацаніць здольнасьці ды ўзровень настаўнікаў.

Усьведамленьне значэньня ролі дзіцяці-вучня.

Вынікі для настаўнікаў

Лепшы арганізацыйны праект разьмеркаваньня хатніх заданьняў

Павага да часу, прызначанага для сям’і.

Арыентацыя ў тым, наколькі адрозьніваецца хатняя дапамога ў поўных і няпоўных сем’ях, сем’ях з малаадукаванымі бацькамі, лепшая матывацыя ў заахвочваньні дзяцей да навучаньня. 

Задавальненьне сваёй дзейнасьцю й падтрымкай бацькоў.

5. Супольнае кіраўніцтва – удзел бацькоў у працэсе прыняцьця рашэньняў, датычных вучняў і школы. Гэта непасрэднае наступства дзеяньняў першага тыпу (бацькоўства), або рэалізацыя правоў і абавязкаў бацькоў на арганізацыйным узроўні. Удзел бацькоў у працэсе прыняцьця рашэньняў, што датычаць дзіцяці й школы, таксама дазваляе ім разьвіваць магчымасьці па кожным з астатніх тыпаў супольнага кіраўніцтва. Важна тут тое, што цэніцца удзел бацькоў у супольным кіраўніцтве школай, а таксама шырэй – асьветай, на чарговых узроўнях яе сыстэмы. 

Заклікі:

Прыцягнуць бацькоўскіх лідэраў з усіх расавых, этнічных, грамадзка-эканамічных і іншых групаў, якія існуюць у школе.

Унесьці прапановы па ўдасканаленьню ўмоваў, якія робяць лідэраў здольнымі рэпрэзэнтаваць сем’і, з пункту гледжаньня эфэктыўнага зваротнага абмену інфармацыяй.

Уключыць вучняў (разам з сем’ямі) у склад групаў, якія прымаюць рашэньні ў школе.

Рэдэфініцыі:

„Супольнае кіраўніцтва” азначае партнэрскае ўзаемадзеяньне (супольнае дзеяньне), пры якім адбываецца абмен поглядамі на шляху да супольных мэтаў. Гэта не сілавая барацьба паміж пасадамі.

„Бацькоўскі лідэр” – гэта сапраўдны рэпрэзэнтант бацькоў, які карыстаецца ўсімі даступнымі магчымасьцямі й мае падтрымку ў сваім імкненьні слухаць і быць пачутым (двухнапрамкавая камунікацыя: школьныя сем’і – рэпрэзэнтант).

Заданьне для школы:

Уключэньне бацькоў у прыняцьце школьных рашэньняў; накіраванасьць на разьвіцьцё лідэрства і бацькоўскай рэпрэзэнтацыі.

Прыклады:

Актыўныя бацькоўскія й бацькоўска-настаўніцкія арганізацыі, грамадзкія школьныя органы, якія таксама кіруюць школай (школьная рада, бацькоўская рада). Незалежныя групы інтарэсаў [напрыклад, праблемныя камісіі, скліканыя па ініцыятыве школы ў сувязі з акрэсьленым пытаньнем], якія дзейнічаюць на карысьць рэформаў і разьвіцьця школы. Рады й камісіі на ўзроўні гміны, якія садзейнічаюць удзелу бацькоў і лякальнай супольнасьці ў адукацыі.

Інфармацыя пра выбары рэпрэзэнтантаў школаў на школьным і лякальным узроўні (напрыклад, ваяводзкія рады бацькоў, стварэньне якіх акрэсьлівае закон, і якіх надалей не хапае ў польскай сфэры асьветы). Арганізацыя сыстэмы сувязі [камунікацыя, супрацоўніцтва] паміж рэпрэзэнтантамі бацькоў і іхнімі выбаршчыкамі.

Спадзяваныя вынікі:

Вынікі для вучня

Усьведамленьне ўдзелу сем’яў у прыняцьці школьных рашэньняў.

Разуменьне, што правы вучня абараняюцца.

Сваеасаблівая карысьць, якую вучні адчуваюць у сувязі са стварэньнем бацькоўскіх арганізацыяў і школьных органаў, чальцамі якіх яны зьяўляюцца.

Вынікі для бацькоў

Адпаведна значнае месца адукацыі дзяцей у грамадзкай палітыцы [гміны, дзяржавы].

Пачуцьцё прыналежнасьці да школы.

На думку бацькоў зьвяртаюць увагу пры прыняцьці школьных рашэньняў.

Досьвед, якім дзеляцца зь іншымі сем’ямі.

Усьведамленьне значэньня палітыкі школы, гміны й дзяржавы [адносна адукацыі, але ня толькі].

Вынікі для настаўнікаў

Бяруцца пад увагу пэрспэктывы бацькоў, як чыньнік палітычнага разьвіцьця й кіраўніцтва.

Роўны статус прадстаўнікоў сем’яў у органах кіраўніцтва і на розных кіруючых ролях. 

6. Супрацоўніцтва з атачэньнем – вядзе да супольнасных формаў грамадзкага жыцьця й карысных пераўтварэньняў рэчаіснасьці. Школа, якая знаходзіцца на скрыжаваньні шматлікіх магчымых повязяў сем’і з асяродзьдзем, можа быць цэнтрам грамадзкага жыцьця гміны.

Заклікі:

Разам вырашаць супольныя праблемы, зьвязаныя з дзейнасьцю паасобных чальцоў мясцовай грамады, фінансавымі й матэрыяльнымі пытаньнямі. Інфармаваць сем’і пра праграмы дапамогі, апекі, якія гміна рыхтуе для вучняў, пра магчымыя бізнэс-мерапрыемствы, напрыклад, якія датычаць летняга адпачынку дзяцей.

Забясьпечыць усім сем’ям роўныя ўмовы ўдзелу ў гмінных праграмах альбо аказваць роўныя паслугі ў гэтай сфэры.

Зьвязаць намаганьні гміны з мэтамі школы, аб’яднаць мерапрыемствы й паслугі для дзяцей і сем’яў у сфэры адукацыі.

Рэдэфініцыі:

„Лякальная грамадзкасьць” – гэта ня толькі суседзкае атачэньне, у якім знаходзяцца сем’і вучняў і школа. Гэта таксама супольнасьць, якая ўплывае на разьвіцьцё і адукацыю вучняў.

„Лякальная грамадзкасьць” – гэта тое, што разьвіваецца дзякуючы ня толькі добрай юрыдычнай базе ці высокім грамадзка-эканамічным стандартам. Меркай яе росквіту стаюцца сілы й здольнасьці, якія скіраваныя на падтрымку вучняў, сем’яў і школаў. 

„Лякальная грамадзкасьць” уключае ў сябе ўсіх, хто жыва зацікаўлены якасьцю адукацыі, а ня толькі тых, чые дзеці ходзяць у школу.

Заданьне для школы:

Ідэнтыфікацыя і інтэграцыя магчымасьцяў асяродзьдзя ў сфэры сродкаў, паслугаў і да т. п. з мэтай паляпшэньня ўмоваў рэалізацыі школьных праграмаў, жыцьця сем’яў, навучаньня й разьвіцьця вучняў.

Прыклады:

Інфармацыя для вучняў і іхніх сем’яў пра арганізацыю мэдычнай дапамогі ў гміне, пра прапановы ў сфэры культуры, адпачынку, грамадзкай (сацыяльнай) дапамогі і іншыя праграмы ды паслугі. 

Інфармацыя пра заняткі адукацыйнага характару, якія арганізоўваюцца ў гміне, разам з прапановамі па канікулярнаму адпачынку для дзяцей і моладзі.

Практычная інтэграцыя, што адбываецца дзякуючы пратнэрскім ўзаемадзеяньням, якія ахопліваюць школы, мясцовыя самакіраваньні, дарадчыя, культурныя, мэдычныя ўстановы, агенцтвы й школьныя арганізацыі, бізнэс-групы. Паслугі, якія вучні, сем’і й школы аказваюць мясцовым супольнасьцям (напрыклад, мерапрыемствы па ахове навакольнага асяродзьдзя, дзейнасьць, зьвязаная з мастацтвам, музыкай, тэатрам, і іншыя мерапрыемствы, якія праводзяцца для старэйшых ці іншых чальцоў лякальнай грамадзкасьці). Удзел выпускнікоў у рэалізацыі школьных праграмаў, у школьных мерапрыемствах і да т. п.

Спадзяваныя вынікі:

Вынікі для вучня

Рост узроўню разьвіцьця здольнасьцяў, дзякуючы ўзбагачэньню досьведу, зьвязанаму з праграмнымі й пазапраграмнымі адукацыйнымі прапановамі.

Погляд на ўласную будучыню, а таксама пэрспэктыўныя варыянты навучаньня й прафэсійнай працы.

Сваеасаблівая карысьць, зьвязаная з праграмамі, паслугамі, сродкамі й рэсурсамі, а таксама рознымі акалічнасьцямі, якія лучаць вучняў і лякальную грамадзкасьць.

Вынікі для бацькоў

Веданьне й выкарыстаньне сем’ямі мясцовых рэсурсаў, з мэтай разьвіцьця здольнасьцяў альбо дзеля дасягненьня неабходных паслугаў.

Інтэрактыўныя кантакты зь іншымі сем’ямі ў часе супольных заняткаў.

Узаемны погляд на ролю школы ў лякальнай супольнасьці і ўклад навакольнага атачэньня ў яе дзейнасьць. 

Вынікі для настаўнікаў

Погляд на рэсурсы лякальнай грамадзкасьці па абагачэньні праграмаў навучаньня й выхаваньня, а таксама іх рэалізацыі.

Адкрытасьць на лякальных кансультантаў, дарадцаў, спэцыялістаў у розных галінах, якія валодаюць неабходнымі ведамі, мясцовых валанцёраў, партнэраў з боку бізнэсу і іншых. Здольнасьць выкарыстоўваць іхнюю працу з мэтай падтрымкі вучняў і пашырэньня настаўніцкай практыкі.

Кансультаваньне дзяцей і сем’яў наконт крыніцаў неабходных паслугаў, што само па сабе нясе веды й дапамогу.

Сутнасьць паасобных тыпаў складаецца ў адно ўпарадкаванае цэлае. Нідзе ў гэтых апісаньнях чытач ня знойдзе канчатковых рэцэптаў эфэктыўных дзеяньняў. Дэфініцыі й рэдэфініцыі, заклікі й спадзяваньні ў рамках гэтай клясыфікацыі сфармуляваныя настолькі агульна, каб грамадзкасьць, зацікаўленая акрэсьленай дзейнасьцю, магла атрымаць уласныя вынікі і дасягненьні, ідучы непаўторным шляхам творчага супрацоўніцтва з асяродзьдзем.


У пададзеных вышэй прыкладах можна заўважыць пэўныя стандарты супольных дзеяньняў, якія трэба разумець не як падрабязна апісаныя этапы, якія трэба прайсьці, а як магчымыя напрамкі, акрэсьленьні сутнасьці паасобных тыпаў,  а таксама праблемаў, якія ім спадарожнічаюць, і кірункаў, па якіх яны могуць разьвівацца. Трымаючыся гэтых напрамкаў, можна дасягнуць партнэрскага супрацоўніцтва сям’і, школы й гміны, і ў гэтым сэнсе можна казаць пра стандарты дадзенай тыпалёгіі й яе характарыстыкі.


І калі прадстаўленая вышэй тыпалёгія можа быць выдатнай асновай для стварэньня праграмаў партнэрства сям’і, школы й гміны, дык анкеты, якія я прыводжу ніжэй, могуць стацца вельмі карысным інструмэнтам у канструяваньні й ацэнцы гэтых праграмаў.


Я падаю іх у адносінах да кожнага з шасьці тыпаў, каб даць магчымасьць зьвязаць прадстаўленае вышэй з далейшай інфармацыяй і глыбей зразумець значэньне паасобных элемэнтаў тыпалёгіі для ўласнай дзейнасьці чытачоў, якая абапіралася б на выкладзеныя матэрыялы. 

Што мы зрабілі, каб...

Анкета для школ па І тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore.

Бацькоўства

Што мы зрабілі, каб дапамагчы бацькам (сем’ям) стварыць у хаце ўмовы дзеля падтрымкі дзіцяці-вучня?
Нашая школа: 
Пунктацыя 

            Няма      Рэдка     Часам     Ёсьць      Часьцяком

    

1. Арганізоўвае сэмінары й іншыя формы адукацыйных  сустрэчаў, якія даюць бацькам веды пра разьвіцьцё дзіцяці


                1                  2               3              4              5

2. Дае неабходныя веды й дапамагае ўсім бацькам, а  ня толькі тым, хто прыходзіць на сходы.


                1                  2               3              4              5

3. Нясе ясную й карысную інфармацыю, якая вядзе вучня да посьпехаў. 


                1                  2               3              4              5

4. Атрымлівае ў сям’і інфармацыю пра мэты, моцныя бакі, зацікаўленьні й здольнасьці вучняў.


                1                  2               3              4              5

5. Знаёміцца з хатнім асяродзьдзем вучня і, калі трэба, аранізоўвае дапамогу, напрыклад, суседзкае супрацоўніцта. Дапамога – узаемная – і азначае імкненьне да лепшага разуменьня школы сем’ямі вучняў і сем’яў  школай.


               1                  2               3              4              5

6. Вучыць, як зьмяняць умовы, каб дома паўставала асяродзьдзе падтрымкі для дзіцяці-вучня. 


              1                  2               3              4              5

7. Шануе правы бацькоў і культурную розьніцу, якая назіраецца між сем’ямі вучняў.   


              1                  2               3              4              5

8. Апрача таго, .......


              1                  2               3              4              5

Што мы зрабілі, каб...

Анкета для школ па ІІ тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore.

Камунікацыя

Што мы зрабілі, каб стварыць сыстэму эфэктыўнай камунікацыі з бацькамі? 

Наша школа:
Пунктацыя 

            Няма      Рэдка     Часам     Ёсьць      Часьцяком

1. Сочыць за чытэльнасьцю, яснасьцю, формай і частатой дасыланых камунікатаў, як друкаваных, так і пададзеных у іншым выглядзе. Напрыклад, стварыла традыцыю падвойнага чытаньня ці ўзаемнага рэцэнзаваньня тэкстаў. 
              1                  2               3              4              5

2. Разьвівае спосабы камунікацыі з бацькамі, якія з розных прычынаў не знаёмяцца з інфармацыяй, якая прыходзіць са школы ў пісьмовай форме.
              1                  2               3              4              5

3. Стварыла ясную, простую сыстэму зваротнага камунікаваньня зь сям’ёй вучня, прычым вядома, што ўсе бацькі ведаюць пра яе прынцыпы і маюць магчымасьць ёй карыстацца.    
              1                  2               3              4              5

4. Упэўненая, што кожны з бацькоў сустракаецца з настаўнікам у рамках афіцыйных кансультацыяў, датычных посьпехаў дзіцяці, прынамсі раз на год. 
              1                  2               3              4              5

5. Праводзіць сярод бацькоў штогадовае апытаньне, дзякуючы якому яны могуць падзяліцца інфармацыяй на тэму патрэбаў вучня й выказаць свае меркаваньні аб праграмах навучаньня й выхаваньня, якія рэалізуюцца ў школе, а таксама выказаць уласнае меркаваньне адносна магчымасьцяў удзелу ў школьным жыцьці. 
              1                  2               3              4              5

6. Уводзіць новых бацькоў у школьнае жыцьцё й дае ім адпаведную інфармацыю, арыентацыю адносна школьных традыцыяў і да т. п. 
              1                  2               3              4              5

7. Сыстэматычна атрымлівае ад бацькоў зваротную інфармацыю, датычную рэалізацыі сваіх задачаў. Напрыклад, раз у месяц дасылае бацькам узоры працаў вучняў разам з адзнакамі настаўнікаў і просьбай выказаць свае заўвагі й камэнтары. 
              1                  2               3              4              5

8. Дае бацькам поўную інфармацыю пра школьныя праграмы, сыстэму ацэнкі працы і вызначэньня ўзроўню дасягненьняў вучня, а таксама магчымасьць кантактавацца па гэтых і іншых пытаньнях з настаўнікамі і іншым школьным пэрсаналам. 
              1                  2               3              4              5

9. Мае дадатковыя кантакты з сем’ямі вучняў, якім цяжка вучыцца альбо добра сябе паводзіць. (Часьцейшыя кансультацыі, супольны нагляд, і да т. п.)
              1                  2               3              4              5

10. Распрацоўвае школьныя праграмы і пляны супрацоўніцтва з атачэньнем, пры гэтым дзейнічае супольна з бацькамі і прадстаўнікамі лякальнай грамадзкасьці. 
              1                  2               3              4              5

11. Удзельнічае ў розных формах прафэсійнага ўдасканальваньня настаўнікаў, дырэктараў і іншага школьнага пэрсаналу па атрыманьні ведаў, датычных ролі і мэтадаў пабудовы лучнасьці паміж школай, сям’ёй вучня й лякальнай супольнасьцю. 
              1                  2               3              4              5

12. У розных формах заахвочвае настаўнікаў часьцей сустракацца з бацькамі для абмеркаваньня адукацыйных праблемаў (праграма навучаньня, яе зьмест, мэтады й формы рэалізацыі, індывідуалізацыя працы з вучнем, пажаданьні адносна хатняй працы, і да т. п.) з арыентацыяй на магчымую дапамогу зь іхняга боку. 
              1                  2               3              4              5

13. Выдае рэгулярныя школьныя газэткі, бюлетэні, і да т. п., у якіх зьмяшчаецца актуальная інфармацыя з жыцьця клясы й школы.
              1                  2               3              4              5

14. Стварыла ўмовы, каб зьмест пісьмовых камунікатаў быў дастасаваны да індывідуальных патрэбаў бацькоў і быў для іх зразумелы. Узяла таксама пад увагу патрэбы бацькоў-інвалідаў і тых, хто мае праблемы з чытаньнем. 
              1                  2               3              4              5

Што мы зрабілі, каб... 

Анкета для школ па ІІІ тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore. 

Валантарыят

Што мы зрабілі, каб прыцягнуць бацькоў і арганізаваць іхнюю добраахвотную працу ў школе?

Наша школа:
Пунктацыя 

            Няма      Рэдка     Часам     Ёсьць      Часьцяком

1. Праводзіць штогадовае апытаньне з мэтай паляпшэньня арыентацыі ў зацікаўленьнях, здольнасьцях і магчымасьцях бацькоў удзельнічаць у добраахвотнай працы ў сувязі з патрэбамі паасобных вучняў, усяе клясы і /альбо школы.

   
              1                  2               3              4              5

2. Стварае бацькам-валанцёрам адпаведныя ўмовы ў школе, між іншым дае месца працы, сустрэчаў, захоўваньня матэрыялаў і да т. п. 


              1                  2               3              4              5

3. Праяўляе гнуткасьць у плянаваньні працы валанцёраў, адпаведна дастасоўваючы пляны школьных заняткаў да магчымасьцяў вольнага часу бацькоў, якая маюць таксама сваю звычайную працу.

  
              1                  2               3              4              5

4. Стварае ўмовы для для ўдасканальваньня здольнасьцяў валанцёраў з мэтай павелічэньня эфэктыўнасьці іхняй працы (сыстэматычныя кансультацыі з настаўнікам, адпаведныя курсы, і да т. п.).


              1                  2               3              4              5

5. Арыентуецца у тым, колькі сілаў і часу аддае кожны з валанцёраў працы, якой ён займаецца. 


              1                  2               3              4              5

6. Арганізоўвае школьныя мерапрыемствы ў такі час і такім чынам, каб кожны з бацькоў меў шанец удзельнічаць у добраахвотнай працы на карысьць вучняў. 


              1                  2               3              4              5

7. Пераадольвае бар’еры, якія не дазваляюць бацькам уключыцца ў школьнае жыцьцё і супольную працу, між іншым па меры патрэбаў стараецца забясьпечваць транспарт, апеку над дзецьмі і гнутка акрэсьлівае тэрміны мерапрыемстваў.

 
              1                  2               3              4              5

8. Заахвочвае сем’і ды атачэньне школы ўдзельнічаць у адукацыі вучняў, выкарыстоўваючы розныя формы працы (падтрымка настаўніка ў клясе, кансультацыі, назіраньне й дапамога з боку вышэйшых навучальных установаў, вядзеньне некаторых заняткаў, і да т. п.).

  
              1                  2               3              4              5

9. Іншая дзейнасьць з боку школы ў рамках ІІІ тыпу: 

..................................................


              1                  2               3              4              5

Што мы зрабілі, каб... 

Анкета для школ па IV тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore. 

Хатняе навучаньне

Што мы зрабілі, каб даць бацькам веды й здольнасьці ў сфэры эфэктыўнай дапамогі вучню ў ягоным хатнім навучаньні й іншых занятках, зьвязаных з рэалізацыяй праграмы навучаньня?
Наша школа:
Пунктацыя 

            Няма      Рэдка     Часам     Ёсьць      Часьцяком

1. Інфармуе бацькоў пра магчымасьці назіраньня й абмеркаваньня школьнай працы вучня дома.
              1                  2               3              4              5

2. Несупынна, сыстэматычна й па-рознаму – у залежнасьці ад патрэбаў бацькоў – дапамагае ім падтрымліваць уласнае дзіця ў разьвіцьці ягоных здольнасьцяў, калі гэта неабходна.
              1                  2               3              4              5

3. Дае бацькам разуменьне значэньня хатняга чытаньня дзіцяці і дае рэкамэндацыі на гэты конт, напрыклад, слухаць, калі дзіця чытае, ці чытаць разам зь ім уголас (задачы сям’і зьмяняюцца ў залежнасьці ад узроўню здольнасьцяў дзіцяці). 
              1                  2               3              4              5

4. Дапамагае вучням і іхнім сем’ям у плянаваньні пастаянных і прынагодных відаў дзейнасьці адукацыйнага характару, зьвязаных як са школьнай праграмай, так і з прапановамі атачэньня (напрыклад, супольны з настаўнікам выбар пазашкольных заняткаў).               
              1                  2               3              4              5

5. Прапануе рэгулярныя хатнія заняткі інтэрактыўнага характару, якія даюць вучням магчымасьць прэзэнтацыі таго, што яны вывучаюць у школе, а таксама дыскусіі наконт гэтага з чальцамі іхніх сем’яў. 
              1                  2               3              4              5

6. Іншая дзейнасьць, якую школа рэалізуе ў сувязі з VI тыпам:

............................................................
              1                  2               3              4              5

Што мы зрабілі, каб... 

Анкета для школ па V тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore. 

Супольнае кіраўніцтва

Што мы зрабілі, каб уключыць бацькоў у вырашэньне школьных пытаньняў і для ўдасканальваньня іхніх рэпрэзэнтантаў?

Наша школа:
Пунктацыя 

            Няма      Рэдка     Часам     Ёсьць      Часьцяком

1. Мае актыўныя рэпрэзэнтацыі бацькоў, такія як бацькоўская рада, бацькі ў школьнай радзе й іншых школьных і міжшкольных органах, грамадзкіх і іншых арганізацыях. 


              1                  2               3              4              5

2. Уключае бацькоў у склад школьных кансультацыйных радаў, групаў, якія працуюць над павышэньнем якасьці працы школы і інш. 


              1                  2               3              4              5

3. Падтрымлівае дзеяньні, якія вядуць да супольнага прыняцьця рашэньняў на вышэйшым за школьны ўзроўні (гміна, ваяводзтва, рэгіён, краіна).


              1                  2               3              4              5

4. Уключае бацькоў у складаньне, рэалізацыю, ацэнку, а таксама разьвіцьцё школьных праграмаў.


              1                  2               3              4              5

5. Уключае бацькоў у працэс мадыфікацыі праграмаў на школьным і пазашкольным узроўні (напрыклад, зьбірае й перадае меркаваньні). 


              1                  2               3              4              5

6. У бацькоўскіх групах, якія ўдзельнічаюць у працэсе прыняцьця рашэньняў датычных школы, бяруцца пад увагу прадстаўнікі розных палітычных, рэлігійных, этнічных і іншых арыентацыяў, дзякуючы чаму ні адна зь іх не дамінуе над іншымі. 


              1                  2               3              4              5

7. Разьвівае афіцыйныя шляхі камунікацыі бацькоў з бацькоўскімі прадстаўніцтвамі, імкнучыся да ўпэўненасьці ў тым, што кожная сям’я знаёмая зь імі й мае магчымасьць імі карыстацца.  


              1                  2               3              4              5

8. Уключае вучняў і іхніх бацькоў у працэс прыняцьця рашэньняў адносна яе жыцьця.


              1                  2               3              4              5

9. Падыходзіць да канфліктаў адкрыта і з павагай да ўсіх бакоў. 


              1                  2               3              4              5

10. Заахвочвае актыўных бацькоў навязваць кантакты зь менш актыўнымі ці зусім неактыўнымі, каб і ім былі вядомыя рашэньні, каб і яны маглі ўдзельнічаць у працэсе прыняцьця рашэньняў.  


              1                  2               3              4              5

11. Іншая дзейнасьць школы ў рамках V тыпу:

...............................................


              1                  2               3              4              5

Што мы зрабілі, каб... 

Анкета для школ па VI тыпе супольных дзеяньняў сям’і, школы й гміны, распрацаваная на падставе матэрыялаў Center on School, Family, and Community Partnerships, Johns Hopkins University, Baltimore. 

Супрацоўніцтва з атачэньнем 

Што мы зрабілі, каб заўважыць і накіраваць рэсурсы асяродзьдзя на павышэньне якасьці адукацыі вучняў, а таксама жыцьця іхніх сем’яў?

Наша школа:
 Пунктацыя 

            Няма      Рэдка     Часам     Ёсьць      Часьцяком

1. Распаўсюджвае сярод вучняў і бацькоў інфармацыю аб прапановах лякальных установаў (кансультацыйныя цэнтры, цэнтры дыягназаваньня, тэрапіі, установы, якія разьвіваюць культурна-асьветныя зацікаўленьні, зацікаўленьні ў сфэры спорту й актыўнага адпачынку і да т. п.).


              1                  2               3              4              5

2. Уключае бацькоў у пошукі й выкарыстаньне прапановаў пэўных установаў, якія задавальняюць індывідуальныя патрэбы дзіцяці й сям’і. 


              1                  2               3              4              5

3. Супрацоўнічае з лякальнымі фірмамі й грамадзкімі арганізацыямі ў часе рэалізацыі сваіх адукацыйных праграмаў. 

 
              1                  2               3              4              5

4. У супрацоўніцтве з мясцовымі ўстановамі дае прыклады прынагоднага выкарыстаньня іхніх прапановаў з мэтай знаёмства сем’яў зь іхнімі магчымасьцямі й паслугамі.


              1                  2               3              4              5

5. Пасьля ўрокаў не зачыняе будынак і абсталяваньне школы для лякальнай грамадзкасьці.


              1                  2               3              4              5

6. Карыстаючыся падртымкай мясцовых фірмаў, грамадзкіх арганізацыяў і валанцёраў, арганізоўвае дадатковыя заняткі як для сваіх вучняў, так і іншых жыхароў ваколіцы.  


              1                  2               3              4              5

7. Зьяўляецца ініцыятарам вырашэньня праблемаў мясцовых супольнасьцяў „уласнымі сіламі”, запрашаючы супрацоўнічаць прадстаўнікоў гэтых супольнасьцяў і інтэгруючы намаганьні ўсіх заангажаваных бакоў. 


              1                  2               3              4              5

8. Выкарыстоўвае мясцовыя рэсурсы (фірмы, бібліятэкі, паркі, музэі, і да т. п.) з мэтай пашырэньня і ўзбагачэньня адукацыйнага асяродзьдзя вучняў. 


              1                  2               3              4              5

9. Іншая дзейнасьць школы ў рамках VI тыпу: 

..............................................


              1                  2               3              4              5

2.2 Адкуль чэрпаць веды?


Адказваючы на пытаньне, заключанае ў назве гэтай часткі працы, можна парэкамэндаваць праграму “Бацькі ў школе”
, поўную рознага роду інфармацыі адносна таго, як наладжваць добрыя ўзаемаадносіны й супрацоўніцтва паміж школай і яе асяродзьдзем. Адным словам, праграма расказвае пра тое, як плянамерна й сыстэматычна весьці працу па пераарыенацыі мысьленьня ўдзельнікаў адукацыйнага працэсу, напрыклад, бацькоў, настаўнікаў, прадстаўнікоў органаў самакіраваньня, на партнэрства, а таксама як зарыентаваць іх на ўзаемныя партнэрскія дзеяньні.


Складовымі элементамі тэорыі арыентацыі зьяўляюцца каштоўнасьці, перакананьні, агульныя веды пра дадзеную сфэру навакольнай рэчаіснасьці, яе ацэнка і магчымасьці пэўна акрэсьленых паводзінаў
. Праграма “Бацькі ў школе”, прынятая Міністэрствам Нацыянальнай Адукацыі (Польшчы) у рамках рэфарматарскіх дзеяньняў, адносіцца да кожнай з гэтых складовых частак, яна закладае асновы дзеля стварэньня арыентацыі на партнэрства у асобаў, заангажаваных у працэс адукацыі. 

У ёй прадстаўленыя дзьве групы праектаў падрабязных дзеяньняў.

1 група – Адукацыя ахоплівае праекты ў сфэры адукацыі:

· настаўнікаў, якіх надалей яшчэ не рыхтуюць да супрацоўніцтва з бацькамі й лякальным асяродзьдзем. Я маю на ўвазе праграмы пераддыплёмнай адукацыі будучых настаўнікаў, дзе назіраецца нястача прадметаў, што ясна акрэсьлівалі б гэтую спэцыялізацыю – адну з найважнейшых прафэсійных спэцыялізацыяў. Я думаю таксама пра абвешчаны нядаўна праграмны мінімум па спэцыяльнасьці Пэдагогіка, дзе не сфармуляваныя неабходныя патрабаваньні. Праграма “Бацькі ў школе” можа стаць прадметам вывучэньня, які дапоўніць праграмны курс сучасных пэдагагічных ВНУ: “Асновы партнэрства: сям’я – школа – гміна”. У ёй таксама можна знайсьці прапановы для вышэйшых прафэсійных курсаў па спэцыяльнасьці: “Анімацыя супрацоўніцтва з асяродзьдзем”. Пад такім самым назовам прапануюцца таксама праекты пасьлядыплёмных курсаў і цыклі практычных заняткаў, адрасаваных як настаўнікам, так і бацькам, людзям, якія займаюцца справамі асьветы ў гміне, прадстаўнікам органаў, якія займаюцца курыраваньнем школаў.

· прадстаўнікоў лякальных самакіраваньняў, перад якімі стаяць новыя задачы, зьвязаныя з прыняцьцем школаў пад апеку органаў мясцовага самакіраваньня і фармаваньнем грамадзкай палітыкі ў гміне. Сярод прадстаўленых у праграме адукацыйных праектаў да іхніх патрэбаў нальбольш набліжаныя пасьлядыплёмныя курсы па анімацыі супрацоўніцтва з асяродзьдзем.

· бацькоў, якія на сёньня фармуюць новыя ўзаемадачыненьні са школай і зьмяняюць сваю ролю ў адукацыі. У праграме прадстаўленыя шматлікія прапановы, накіраваныя непасрэдна да іх. Сярод іншага практычныя заняткі, курсы на розныя тэмы і з рознай колькасьцю гадзінаў, а таксама пасьлядыплёмныя (як вышэй) курсы. Зьмест гэтых прапановаў зьвязаны з фармаваньнем магчымасьцяў бацькоўскага ўдзелу ў адукацыі дзяцей, супрацоўніцтве з настаўнікамі, дырэкцыяй, органамі, якія курыруюць школу, лякальнай грамадзкасьцю. Гэта можа прынесьці плён у выглядзе адукаваных лідэрскіх кадраў у бацькоўскім руху, якія будуць у стане кампэтэнтна інтэграваць асяродзьдзе вакол дзяцей-вучняў.

2 група – Інфармацыя складаецца з праектаў у сфэры носьбітаў інфармацыі, якая датычыць правоў й абавязкаў бацькоў, падзелу адказнасьці за адукацыю (суадказнасьць), магчымасьцяў удзелу ў ёй і г. д. Такая інфармацыя зьяўляецца базай, на якой можа быць пабудаванае партнэрства сям’і, школы й гміны. Ня менш важны й шанец інтэрактыўных дзеяньняў і ўзаемнага абмену ў працэсе здабываньня інфармацыі. Гэта мае рашаючы ўплыў на зьмену арыентацыі асобы на партнэрства. Пасіўны ўдзельнік стаецца актыўным, суб’ектам, які фармуе свае веды ў згодна з уласнымі патрэбамі. Праграма “Бацькі ў школе” бярэ пад увагу абодва згаданыя тут аспэкты інфармацыі й інфармаваньня. У ёй прадстаўленыя між іншым наступныя праекты:

· бацькоўскае радыё й тэлевізія – крыніцы перадачы інфармацыі й генэратары ідэяў па зьменах у паводзінах удзельнікаў адукацыйнага працэсу. Можна прывесьці станоўчыя прыклады супольных дзеяньняў настаўнікаў і бацькоў, добрыя прыклады вырашэньня лякальных грамадзкіх праблемаў супольнымі сіламі сям’і, школы й гміны. Падобныя функцыі могуць выконваць аудыё- тэледыскусіі ці начныя размовы ў эфіры радыё і да т. п. Вучыцца адзін у аднаго – гэта значыць ісьці да партнэрства найкарацейшым шляхам. 

· часопісы лякальнага й агульнадзяржаўнага характару – маглі б зьмяшчаць інфармацыю пра школьную рэчаіснасьць, умовы, якія стварае атачэньне для школьнікаў, іхніх бацькоў, настаўнікаў. Напрыклад, падрабязную інфармацыю аб прапановах школаў ды іншых установаў, дзейнасць якіх скіраваная на выхаваўчае атачэньне дзіцяці, якая можа быць асновай выбару – аднаго з найважнейшых элемэнтаў адказных дзеяньняў бацькоў, якія ўсьведамляюць сваю ролю ў адукацыі ўласных дзяцей. 

· Бацькоўскі сайт – гэта зрэалізаваны на пачатку 2000 году праект інтэрнэтнай старонкі, адрасаванай бацькам дзяцей школьнага ўзросту (http://rodzice.vulcan.pl). Старонка можа таксама зацікавіць настаўнікаў, прадстаўнікоў лякальных самакіраваньняў, якія фармуюць грамадзкую палітыку ў гміне, а таксама іншых асобаў. На ёй зьмяшчаецца ня толькі багаты збор інфармацыі юрыдычна-арганізацыйнага характару, што тычыцца ўдзелу бацькоў у адукацыі дзяцей, але таксама інтэрактыўныя сьцежкі, якія дазваляюць абменьвацца поглядамі, атрымліваць дадатковую інфармацыю, будаваць уласныя гіпэртэксты, якія адпавядаюць актуальным патрэбам, і да т. п.

Праграма “Бацькі ў школе” накіраваная на плянавую, сыстэматычную пабудову асноваў дзеля адукацыйнага партнэрства. Яна сугучная з праектам рэформы сыстэмы адукацыі Польшчы і, па сутнасьці, стварае шанец для больш поўнай рэалізацыі рэформы, між іншым, дзякуючы набліжэньню школы да грамадзкасьці, дзякуючы таму, што сама школа стаецца больш „грамадзкай”. Гэтаму служыць пастуляванае ў праграме адукацыйнае партнэрства. Магчыма, варта прыгадаць, што яно ня мае нічога супольнага з бурнай пэрмісыўнасьцю, якую зь ім звычайна асацыююць, з празьмерным скарачэньнем дыстанцыі, калі пачынаюць па-сяброўску абдымацца й зьвяртацца адзін да аднаго на „ты”. Партнэрства – гэта ўзаемадачыненьні людзей, якія ўсьведамляюць, што яны зьяўляюцца чымсьці каштоўным цэлым (лацінскае pars азначае частку...). Бязь дзейнасьці няма партнэрства. Партнэрства мае супольную мэту і абапіраецца на супольныя каштоўнасьці. Варта зазначыць, што аўтаномія партнэра і супрацоўніцтва займаюць сярод іх асабліва значнае месца. Яны маюць вялізны, калі не найбольшы ўплыў на форму й працэс партнэрскіх узаемных дзеяньняў.


І яшчэ адно: партнэрства рэдка калі дасягаецца бязь цяжкасьцяў. Яно мае кшталт ідэалу, для якога характэрна тое, што яго ніколі не дасягнеш, а сутнасьць яго ў тым, што набліжаюцца да яго паступова. Хацелася б, каб менавіта праграма “Бацькі ў школе” і перадусім ідэя, якую яна нясе, падтрымвалі гэтую вандроўку, не дазваляючы тым, хто за гэта ўзяўся, адмаўляцца ад абраных мэтаў.


З думкай аб падрыхтоўцы кадраў аніматараў супрацоўніцтва з асяродзьдзем, ніжэй прадстаўляю канцэпцыю праграмы трохгадовых вышэйшых прафэсійных курсаў у сфэры анімацыі. Гэта можа зацікавіць пэдагагічныя ВНУ, якія ймкнуцца пашырыць сьпіс сваіх прапановаў па спэцыялізацыях, якія адпавядаюць сучасным патрэбам рынку адукацыйных паслугаў. 


У сувязі з тым, што ўжо зьдзейсьнілася на практыцы й пацьвердзіла патрэбу свайго йснаваньня дзейнасьць пасьлядыплёмных курсаў анімацыі супрацоўніцтва з асяродзьдзем
, прадстаўляю таксама праграмную канцэпцыю курсаў, якая закранае арганізацыйныя пытаньні. Гэта можа спатрэбіцца стваральнікам падобных канцэпцыяў, якія абапіраліся б на акадэмічныя цэнтры, на камунальныя школы, зацікаўленыя ў адукацыі лідэраў у сваім асяродзьдзі.


Абедзьве прапановы маюць аўтарскі характар. Прадстаўляю іх з надзеяй на іх творчае выкарыстаньне ў асяродзьдзях, зацікаўленых усеагульна карыснымі пераўтварэньнямі грамадзкай рэчаіснасьці.

Вышэйшыя прафэсійныя курсы:

Анімацыя супрацоўніцтва з асяродзьдзем
Праект

Кандыдаты


Выпускнікі сярэдніх школаў. Асобы, зацікаўленыя ў працы сацыяльнага характару, камунікатыўныя, ахвотныя дзейнічаць разам зь іншымі.

Набор


На падставе конкурсу атэстатаў сталасьці.

Від курсаў і спэцыяльнасьць

Вышэйшыя спэцыяльныя, трохгадовыя.

Курсы ў сфэры грамадзкіх навукаў, па спэцыяльнасьці: пэдагогіка – анімацыя супрацоўніцтва з асяродзьдзем.

Выпускнікі курсаў атрымліваюць дыплём бакалаўра анімацыі супрацоўніцтва з асяродзьдзем.

Характарыстыка прафэсіі аніматара супрацоўніцтва з асяродзьдзем

(мэты й праграма навучаньня)

Кампэтэнцыі аніматара, якія фармуюцца ў часе курсаў, зьяўляюцца асновай ягонай эфэктыўнай працы пры стварэньні адпаведных карысных умоваў дзеля разьвіцьця партнэрства сем’і, школы й гміны, ініцыяваньня дзеяньняў, якія інтэгруюць гэтыя тры асяродзьдзі вакол дзіцяці й ягонай адукацыі, у згодзе з лякальнай і сямейнай культурнай спэцыфікай. Курсы павінныя падрыхтаваць яго да рэалізацыі разнародных формаў партнэрскіх дзеяньняў па шасьці тыпах, шырэй апісаных у разьдзеле 3.1 (бацькоўства, камунікацыя, хатняе навучаньне, валантарыят, супольнае кіраўніцтва, супрацоўніцтва з атачэньнем).


Такім чынам, ён павінен адрозьнівацца пазыцыяй, адкрытай на грамадзкае асяродзьдзе, крытычнай і творчай, прычым у мысьленьні й дзеяньнях ён павінен быць асобай, зарыентаванай на партнэрства. 

У багаж ягоных ведаў й здольнасьцяў, апрача кампэтэнцыяў сацыяльнага дзеяча, павінны ўваходзіць элемэнты кампэтэнцыяў настаўніка пачатковай адукацыі, а таксама псыхатэрапэўта й трэнэра ў сфэры трэнінгу творчасьці, аналізу міжчалавечых зносінаў, і да т. п.

Далейшую характарыстыку складае клясыфікацыя кампэтэнцыяў, прывязаная да заданьняў па шасьці тыпах супольных дзеяньняў сям’і, школы й гміны.

Табліца: Структура праграмнага зьместу курсаў – кампэтэнцыі й заданьні выпускнікоў

Арыентацыя на партнэрства
Элемэнты сацыяльных кампэтэнцыяў
Элемэнты кампэтэнцыяў у сфэры пачатковай адукацыі
Элемэнты творчых і псыхатэрапэўтычных кампэтэнцыяў

Прадметы:

1. Філязафічныя мадэлі тоеснасьці

2. Грамадзкая псыхалёгія

3. Тэорыі сацыялізацыі

4. Адукацыя й культура 

5. Тэорыі партнэрства

6. Мэтадалёгія грамадзкіх дасьледаваньняў 
Прадметы:

1. Грамадзкая пэдагогіка – апякунчая й сацыяльная праца

2. Грамадзкая палітыка

3. Юрыдычныя асновы партнэрства сям’і, школы й гміны
Прадметы:

1. Уводзіны ў раньнешкольную (пачатковую) пэдагогіку 

2. Асновы пэдагагічнай тэрапіі

3. Практычныя курсы выхаваўчых здольнасьцяў
Прадметы:

1. Трэнінг творчасьці

2. Драма

3. Анімацыя культуры

4. Аналіз міжчалавечых зносінаў

Блёк мае першасны характар у параўнаньні з наступнымі праграмнымі элемэнтамі
Падрыхтоўка да рэалізацыі заданьняў па наступных тыпах супольных дзеяньняў:

· Супольнае кіраўніцтва

· Супрацоўніцтва з атачэньнем
Падрыхтоўка да рэалізацыі заданьняў па наступных тыпах супольных дзеяньняў:

· бацькоўства

· хатняе навучаньне
Падрыхтоўка да рэалізацыі заданьняў па наступных тыпах супольных дзеяньняў:

· камунікацыя

· валантарыят

Арыентацыя на партнэрства

У часе курсаў фармуюцца наступныя элемэнты й рысы гэтай арыентацыі:

· перакананьні (адносна бацькоўскай і грамадзкай адказнасьці за дзіця й ягоную адукацыю, супольнай адказнасьці ўсяго грамадзкага атачэньня, у якім жыве дзіця);

· каштоўнасьці (сярод іншага правы партнэраў і партнэрскае супрацоўніцтва як адно цэлае);

· агульныя веды пра рэчаіснасьць (апісаньне й дыягназаваньне сучаснага стану грамадзкасьці, паводзінаў і пазыцыяў партнэраў, тлумачэньне іх прычынаў, прагназаваньне разьвіцьця партнэрства, распазнаваньне бар’ераў, чарговых мэтаў, і да т. п.);

· ацэнка – вынікае між іншым з параўнаньня бачнага вобразу рэчаіснасьці з прызнанымі каштоўнасьцямі (напрыклад, партнэрскае супрацоўніцтва), якія выконваюць ролю крытэрыяў ацэнкі;

· гатоўнасьць да адпаведных паводзінаў (у дачыненьні да дзяцей, бацькоў, прадстаўнікоў лякальнай грамадзкасьці, напрыклад, гатоўнасьць да супольных дзеяньняў, вырашэньня паўсталых праблемаў „супольнымі сіламі”, адкрытасьць на патрэбы й правы іншых).

Веды і ўменьні, зьвязаныя з разьвіцьцём названых вышэй рысаў „арыентацыі на партнэрства”, могуць фармавацца ў рамках прадметаў з галіны грамадзкіх навук разам з мэтадалёгіяй дзеяньняў у іхніх рамках. Філязофія: між іншым мадэлі тоеснасьці; псыхалёгія й сацыялёгія: грамадзкія працэсы й зьявы, першасная й другасная сацыялізацыя, інтэракцыянізм, і да т. п.; пэдагогіка: урастаньне ў культуру пры дапамозе выхаваўчых узаемадзеяньняў, характарыстыка складовых працэсаў адукацыі, пэдагогіка дыялёгу і іншае. Гэтыя прадметы зьяўляюцца асноўным блёкам на фоне далейшых рэкамэндаваных кампэтэнцыяў. 


Зарыентаваныя на партнэрства выпускнікі курсаў будуць ствараць вакол сябе клімат дыялёгу й паразуменьня, супольных дзеяньняў, у якіх адначасова важныя правы ўсіх заангажаваных суб’ектаў, а таксама мэта й факт супрацоўніцтва. Яны стануцца ініцыятарамі лякальных мерапрыемстваў, якія інтэгруюць грамадзкасьць і пераўтвараюць яе ў супольнасьць, будуць натхняць іншых і пабуджаць іх да дзейнасьці ўласным энтузіязмам.

Элемэнты сацыяльных кампэтэнцыяў

Аніматар супрацоўніцтва з асяродзьдзем у часе курсаў павінен засвойваць веды па грамадзкай пэдагогіцы, якія дазволяць яму зразумець складаныя зьявы, якія адбываюцца ў дачыненьнях дзіця-сям’я-школа-установы асьветы й выхаваньня, а таксама ў абсягу актуальнай грамадзкай палітыкі. Ён павінен таксама фармаваць у сабе здольнасьці, якія дапамогуць яму рухацца паміж суб’ектамі згаданых дачыненьняў (знаёмства зь юрыдычнымі й фармальнымі працэдурамі, формамі камунікаваньня ды ініцыяваньня супольнай актыўнасьці). У рамках сацыяльных кампэтэнцыяў ён павінен быць падрыхтаваны да рэалізацыі заданьняў, акрэсьленых у наступных тыпах супольных дзеяньняў сям’і, школы й лякальнай супольнасьці:

Супольнае кіраўніцтва

Уключэньне бацькоў у прыняцьце рашэньняў адносна розных справаў, зьвязаных з жыцьцём школы, разьвіцьцё бацькоўскай рэпрэзэнтацыі, удасканальваньне лідэраў:

Некалькі прыкладаў, узятых з польскіх рэаліяў:

· паўставаньне і актыўнасьць бацькоўскіх, бацькоўска-настаўніцкіх і вучнёўскіх арганізацыяў і рэпрэзэнтацыяў (напрыклад, рады школаў, бацькоўскія рады, ваяводзкія бацькоўскія рады, грамадзкія аб’яднаньні, такія як Грамадзкае Асьветнае Таварыства і іншыя); паўставаньне кансультацыйных органаў па шчыльна акрэсьленых праблемах (напрыклад, школьныя праграмы, бясьпека дзяцей, школьны пэрсанал, кадры і да т. п.). Аб’ядноўваючы бацькоў, настаўнікаў ды іншых зацікаўленых, такія рады могуць непасрэдным чынам прычыніцца да вырашэньня актуальных праблемаў і інтэграваць лякальную грамадзкасьць у рамках супольных дзеяньняў. Іхняе функцыянаваньне стварае таксама плоскасьць, на якой зьяўляюцца й удасканальваюць свае здольнасьці лідэры дадзенай грамадзкасьці, паступова разьвіваецца таксама традыцыя рэпрэзэнтатыўных добраахвотных дзеяньняў бацькоў;

· незалежныя групы ціску (бацькоўскія лобі) і праца бацькоў на карысьць школы; 

· камітэты, камісіі, рады, якія аб’ядноўваюць рэпрэзэнтантаў бацькоўскага асяродзьдзя і дзейнічаюць на лякальным узроўні (гмінныя самакіраваньні) на карысьць сем’яў і мясцовай грамадзкасьці;

· інфармацыя для прадстаўнікоў бацькоў на тэму школьных выбараў і выбараў на ўзроўні гміны;

· эфэктыўнае функцыянаваньне сыстэмы камунікацыі паміж прадстаўнікамі бацькоў і ўсімі сем’ямі школы, гміны.

Супрацоўніцтва з атачэньнем

Распазнаваньне і інтэграваньне дапаможных дзеяньняў і паслугаў лякальнага асяродзьдзя (асобы, установы) для школ, сем’яў, дзяцей.

Прыкладамі ў гэтай сфэры могуць быць:

· пастаяннае інфармаваньне бацькоў і вучняў пра лякальныя мерапрыемствы, датычныя здароўя, культуры, адпачынку, грамадзкай дапамогі й іншыя праграмы, паслугі;

· інфармацыя пра грамадзкую дзейнасьць у лякальным асяродзьдзі, зьвязаную з адукацыйнымі мэтамі, датычнымі дзіцяці, бацькоў;

· інтэграваньне разнастайных дзеяньняў на карысьць сям’і й дзіцяці ў партнэрскім паразуменьні са школай. Гаворка тут пра тое, каб не абмінаць сям’ю й ставіцца да яе як да партнэра ў грамадзкіх дзеяньнях, дзеяньнях самакіраваньняў, культурных, гаспадарчых, бюджэтных дзеяньнях гміны на карысьць дзіцяці й сям’і;

· дзеяньні дзяцей, сем’яў і школы на карысьць лякальнага асяродзьдзя, напрыклад, збор другаснай сыравіны, культурныя ініцятывы: канцэрты, выступы і да т. п. для пэнсіянэраў, пацыентаў шпіталяў і іншае;

· удзел выпускнікоў школаў у рэалізацыі праграмаў для вучняў.

Дасягненьню згаданых мэтаў будуць спрыяць курсы па такіх прадметах, як грамадзкая пэдагогіка – апякунчая й сацыяльная праца, элемэнты грамадзкай палітыкі, юрыдычныя асновы ўзаемадзеяньня сям’і, школы й самакіраваньняў.

Элемэнты кампэтэнцыяў у сфэры пачатковай адукацыі

Курсы павінны падрыхтаваць студэнтаў – шляхам данясеньня неабходнай інфармацыі па пачатковай пэдагогіцы – да працы на прасторы паміж сям’ёй і школай. У пераважнай меры яны будуць датычыць пытаньня супрацоўніцтва, якое мае на мэце дапамогу дзецям у вучобе і вырашэньне выхаваўчых праблемаў. Такім чынам, гаворка вядзецца галоўным чынам пра дзейнасьць па двух тыпах узаемных дзеяньняў: „бацькоўства” і „хатняе навучаньне”.

Бацькоўства

Дапамога бацькам і сем’ям у стварэньні хатняга асяродзьдзя падтрымкі вучняў. Сярод прыкладаў такіх дзеяньняў можна назваць між іншым:

· прапанову зьмяніць хатнія ўмовы так, каб яны падтрымлівалі адукацыю дзіцяці;

· курсы, відэапрэзэнтацыі, кампутарныя й тэлефонныя формы перадачы інфармацыі пра магчымасьці падтрымкі дзіцяці ў ягонай адукацыі й выхаваньні ў кожнай з фазаў разьвіцьця;

· адукацыя бацькоў у форме курсаў (між іншым навучаньне бацькоў, зьвязанае зь іхняй вучобай у ВНУ й набыцьцём новых кваліфікацыяў). У школе, дзе вучыцца іхняе дзіця, яны могуць весьці некаторыя прадметы ў рамках сярэдняй адукацыі ці каледжу, могуць таксама скончыць кваліфікацыйныя курсы ў рамках розных спэцыялізацыяў. Любыя школы – гэта адкрытая на іншых людзей прастора. Яна можа быць неабмежавана шырокай. У рамках гэтага тыпу супольных дзеяньняў можна рэкамэндаваць таксама курсы, датычныя падтрымкі дзяцей іхнімі бацькамі, напрыклад, падтрымка працэсу навучаньня чытаньню, пісаньню, лічэньню. Тут можна дадаць і спэцыфічныя курсы ў сфэры дзіцячых хатніх заданьняў. У часе выкананьня такіх заданьняў вучнямі, бацькі маюць шанец на патрэбныя ім веды й здольнасьці па эфэктыўнай падтрымцы дзіцяці ў ягоных хатніх занятках, якія выконваюць прынцыповую ролю ў працэсе адукацыі.

· рэалізацыя праграмаў падтрымкі сям’і ў сфэры пытаньняў, зьвязаных са здароўем, харчаваньнем, і да т. п. (гаворка тут галоўным чынам пра пашырэньне ведаў і прадстаўленьне пэўных мадэляў паводзінаў);

· інфармацыя аб школах у сваёй мясцовасьці і патэнцыйныя магчымасьці для дзіцяці, якое выходзіць на чарговы ўзровень школьнай адукацыі (напрыклад, перад паступленьнем у гімназію ці ліцэй).

Хатняе навучаньне

Азнаямленьне бацькоў зь йнфармацыяй і плянамі, якія тычацца дапамогі дзецям у выкананьні хатніх заданьняў і разнастайных пазашкольных дзеяньнях, зьвязаных з рэалізацыяй школьнай праграмы.

Тут могуць быць наступныя прыклады:

· поўная інфармацыя адносна патрабаваньняў да ведаў і здольнасьцяў дзіцяці (адукацыйныя стандарты);

· інфармаваньне аб прынятай у школе/клясе ацэнцы хатніх заданьняў і спосабах манітараваньня, дыскутаваньня наконт школьнай працы дома;

· інфармацыя адносна таго, як дапамагаць вучням у больш эфэктыўнай вучобе, зыходзячы з атрыманых імі ў школе адзнакаў;

· даступнаць інфармацыі аб заплянаваных хатніх заданьнях, а таксама аб тым, што ў канкрэтны момант дзіця праходзіць у школе;

· расклады хатніх заняткаў бацькоў і вучняў (створаныя згодна з рытмам школьнай працы і ўласнымі ўмовамі);

· „сямейная матэматыка” й іншыя віды адукацыйнай дзейнасьці дзяцей з сем’ямі ў школе;

· „пакеты заданьняў на вакацыі”, што рыхтуе настаўнік, які бярэ пад увагу прапановы лякальных культурна-асьветных, апякунча-выхаваўчых і іншых установаў;

· удзел сем’яў (бацькоў і дзяцей) у штогадовым акрэсьленьні індывідуальных адукацыйных мэтаў, а таксама плянаваньні далейшага адукацыйнага шляху.

Падрыхтоўка да выкананьня задачаў, якія месьцяцца ў прыведзеных вышэй тыпах узаемных дзяньняў, зьвязаная з дасягненьнем належнага ўзроўню арыентацыі ў пытаньнях раньнешкольнай (пачатковай) пэдагогікі. Гэта аснова падтрымкі дзіцяці-вучня шасьціклясавай пачатковай школы і ягоных бацькоў у пераадольваньні цяжкасьцяў у навучаньні (найчасьцей у чытаньні, пісаньні, пачатковых матэматычных дзеяньнях) і вырашэньні выхаваўчых праблемаў, у чым, як высьвятляецца, вельмі дапамагаюць мэтады, распрацаваныя на базе раньнешкольнай адукацыі. Прыклады прадметаў з гэтай сфэры, гэта ўводзіны ў раньнешкольную пэдагогіку, асновы пэдагагічнай тэрапіі, практычныя курсы па выхаваньні.

Элемэнты творчых і псыхатэрапэўтычных кампэтэнцыяў

У адукацыі аніматара супрацоўніцтва з асяродзьдзем істотную ролю маюць веды й здольнасьці ў сфэры творчага вырашэньня праблемаў мэтадамі псыхатэрапіі, якія выкарыстоўваюць у сям’і, школе ды розных іншых грамадзкіх групах. Без фармаваньня іх, рэалізацыя задачаў па чарговых тыпах супольных дзеяньняў сям’і, школы й гміны была б складанай альбо немагчымай.

Камунікацыя
Пошукі эфэктыўных формаў камунікацыі паміж школай і сям’ёй па пытаньнях праграмы навучаньня й посьпехаў у разьвіцьці дзяцей. Прыклады такіх дзеяньняў між іншым наступныя:

· індывідуальныя сустрэчы з бацькамі і неабходны акцэнт на іх рэгулярны характар, несупынная рэалізацыя дзеяньняў у гэтай сфэры. Настаўнік як ключавая асоба ў ініцыяваньні супольных дзеяньняў на адрэзку школа-дом ня можа спыняцца ў сувязі зь няўдачамі. Разумеючы карысьць, якую дае ягонае супрацоўніцтва з домам, ён павінен несупынна спрабаваць навязваць кантакты, індывідуалізуючы мэтады, шукаючы новыя формы;

· дапамога сем’ям у камунікацыі. Гэта пастуляваньне выкарыстаньня аднолькавай для ўсіх партнэраў і безагаворачна зразумелай усім мовы. Поступ у расслаеньні грамадзтва, культурныя адрозьненьні, дамінаваньне каляровых друкаваных выданьняў і пашырэньне ўплыву візуальнай культуры спрыяюць выкарыстаньню розных культурных кодаў, якія неталерантна ставяцца да паасобных грамадзкіх групаў і абмяжоўваюць іх шанцы на дыялёг й паразуменьне. Выпрацоўка думкі настаўнікаў адносна гэтых фактаў зьяўляецца важнай задачай. Гэта яны маюць у сваіх руках шанцы для  эфэктыўнай камунікацыі ў групе, якая дзейнічае часьцей за ўсё пад іхнім кіраўніцтвам. Перакладаньне камунікацыйных кодаў: зь візуальнага на вэрбальны і наадварот, з абмежаванага на разьвіты і наадварот – можа стацца шырока распаўсюджанай практыкай, якую ініцыююць настаўнікі. Карысьць ад гэтай практыкі датычыць камунікацыйных і крытычных кампэтэнцыяў, якія растуць разам з практыкай;

· інфармацыю пра посьпехі дзіцяці дасылаюць бацькам у выглядзе брашураў альбо ўлётак з просьбай выказаць камэнтар і развагі адносна далейшых дзеяньняў (прычым гаворка тут не пра заўвагі ў дзёньніку адносна паводзінаў, а пра нешта накшталт дакладу, датычнага розных дасягненьняў і праблемаў дзіцяці);

· дамовы паміж бацькамі й вучнем, на падставе атрыманай са школы інфармацыі, якія адбываюцца ва ўмовах кансультацыяў з настаўнікам;

· формы пастаяннага кантактаваньня школы/настаўніка з бацькамі (тэлефонны кантакт, інфармацыйныя лісты настаўніка да бацькоў паасобных вучняў альбо ўсяе клясы, брашуры, і да т. п.);¶
· поўная й ясная інфармацыя, датычная адукацыйнай палітыкі, канцэпцыі школы, яе праграмаў, рэформаў, этапаў пэрспэктыўнага разьвіцьця і да т. п.

Валантарыят

Прыцягваньне і арганізацыя бацькоўскай дапамогі й падтрымкі.

Практычныя магчымасьці й задачы ў дадзенай сфэры гэта, напрыклад:

· Школьныя й клясныя праграмы добраахвотнай бацькоўскай дапамогі настаўнікам, адміністрацыі й школьнаму пэрсаналу, вучням і іншым сем’ям;

· „бацькоўскі пакой” альбо „школьны сямейны цэнтар” як месца працы добраахвотнікаў, месца іхніх сустрэчаў і нарадаў, арганізацыі падтрымкі для сем’яў;

· штогадовае анкетаваньне, якое праводзіцца з мэтай азнаямленьня з магчымасьцямі й здольнасьцьямі бацькоў, рэсурсамі іхняга вольнага часу, магчымасьцямі, зьвязанымі зь іхнімі месцамі працы, жыхарства і да т. п. Такія анкетаваньні могуць спадарожнічаць якім-небудзь сьвятам і распаўсюджвацца, напрыклад, на віншавальных паштоўках;

· „клясныя бацькі” (штогод абіраюць „клясную матулю” й „кляснага тату”), „тэлефоннае дрэва” (інфармацыйная сетка, сутнасьць якой у перадачы атрыманай інфармацыі чарговай асобе з „галіны”. Сыстэма гэтая дазваляе пазьбягаць клопатнага тэлефанаваньня аднае асобы да ўсіх астатніх) і іншыя формы, якія дазваляюць хутка распаўсюджваць патрэбную сем’ям інфармацыю;

· „бацькоўскія патрулі” і іншыя дзеяньні, накіраваныя на бясьпеку дзяцей і найпаўнейшую рэалізацыю адукацыйных працэсаў ва ўсіх асяродзьдзях іхняга жыцьця.

Творчыя¶¶ ініцыятывы і вырашэньне праблемаў супольнымі намаганьнямі, эфэктыўная камунікацыя, пошук і прыцягваньне супрацоўнікаў, валанцёраў, арганізацыя грамадзкай падтрымкі й партнэрскага ўзаемадзеяньня – гэта групы пералічаных вышэй задачаў. ¶Падыход да іх вырашэньня зьвязаны з авалоданьнем прынцыпаў псыхалёгіі й пэдагогікі творчасьці, а таксама псыхатэрапэўтычных мэтадаў. Іх можна знайсьці ў прапанаваных прадметах вывучэньня, такіх як трэнінг творчасьці, драма, анімацыя культуры, аналіз чалавечых узаемадачыненьняў.

Апрача рэкамэндаванага, значную ролю ў падрыхтоўцы аніматараў супрацоўніцтва з асяродзьдзем выконвае практыка,  якая павінна ахапіць усе тыпы партнэрскіх узаемных дзеяньняў, зь якімі студэнты знаёмяцца ў часе курсаў. Месцам яе правядзеньня павінна быць школа, сям’я і атачэньне вучня, мясцовыя самакіраваньні і ўсе ўстановы, якія ў бліжэйшым навакольлі працуюць на карысьць дзіцяці й сям’і.

Дыплём

Выпускнікі курсаў атрымліваюць дыплём бакалаўра па анімацыі супрацоўніцтва з асяродзьдзем на падставе здачы ўсіх залікаў і іспытаў, прадугледжаных праграмай курсаў, і станоўчай адзнакі, а таксама абароны дыплёмнай працы.

Праграма й плян курсаў¶¶¶
Асноўны блёк

Арыентацыя на партнэрства
Філязафічныя мадэлі тоеснасьці – 30 гадзін (лекцыя). Іспыт.

Грамадзкая псыхалёгія – 30 гадзін (лекцыя). Іспыт.

Тэорыі сацыялізацыі – 30 гадзін (лекцыя). Іспыт.

Адукацыя й культура – 30 гадзін (лекцыя). Іспыт.

Тэорыі партнэрства – 15 гадзін (лекцыя). Іспыт.

Мэтадалёгія грамадзкіх дасьледваньняў – 60 гадзін (лекцыя).  Іспыт.

Дадатковыя блёкі

1. Элемэнты сацыяльных кампэтэнцыяў

Грамадзкая пэдагогіка – апякунчая й сацыяльная праца – 120 гадзін (практычныя заняткі). Залік. 

Грамадзкая палітыка – 30  гадзін (практычныя заняткі). Залік.

Юрыдычныя асновы партнэрства сям’і, школы й гміны – 15 гадзін (практычныя заняткі). Залік.

2. Элемэнты кампэтэнцыяў у сфэры пачатковай адукацыі

Уводзіны ў раньнешкольную пэдагогіку – 120 гадзін (практычныя заняткі). Залік.

Асновы пэдагагічнай тэрапіі – 60 гадзін (практычныя заняткі). Залік.

Практыка выхаваўчых здольнасьцяў – 60 гадзін (практычныя заняткі). Залік.

3. Элемэнты творчых і псыхатэрапэўтычных кампэтэнцыяў

Трэнінг творчасьці – 60 гадзін (практычныя заняткі). Залік.

Драма – 60 гадзін (практычныя заняткі). Залік.

Анімацыя культуры – 60 гадзін (практычныя заняткі). Залік.

Аналіз міжчалавечых зносінаў – 60 гадзін (практычныя заняткі). Залік.

Дыплёмны сэмінар – 120 гадзін. Залік.

Факультатывы на выбар – 120 гадзін. Залік.

Практыка на працягу навучальнага году – 120 гадзін. Залік.

Пастаянная практыка – 120 гадзін. Залік.

Усяго на працягу трох гадоў курсаў: 1700 гадзін.

Плян навучаньня:

Прадмет
Форма

заняткаў
Форма заліку
Колькасьць гадзін па паасобных курсах навучаньня




І курс
ІІ курс
ІІІ курс




Сэм. І
¶¶¶Сэм. ІІ
¶¶¶Сэм. ІІІ
¶¶¶Сэм. ІВ
¶¶¶Сэм. В
¶¶¶Сэм. ВІ

Філязафічныя мадэлі тоеснасьці
Лекцыя
Ісп.  
30
¶¶¶
¶¶¶
¶¶¶
¶¶¶
¶¶¶

Грамадзкая псыхалёгія
Лекцыя
Ісп.
30
¶¶¶
¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶¶
¶¶¶
¶¶¶
¶¶¶

Тэорыі сацыялізацыі
Лекцыя
Ісп.

30





Адукацыя й культура
Лекцыя
Ісп.

30





Тэорыі партнэрства
Лекцыя
Ісп.


15




Мэтадалёгія грамадзкіх дасьледаваньняў
Лекцыя
Ісп.


30
30



Грамадзкая пэдагогіка – сацыяльная й апякунчая праца
Практ. заняткі
Зал.
30
30
30
30



Грамадзкая палітыка
Практ. заняткі
Зал.



15
15


Юрыдычныя асновы партнэрства сям’і, школы й гміны
Практ. заняткі
Зал.


15




Уводзіны ў раньнешкольную пэдагогіку
Практ. заняткі
Зал.
30
30
30
30



Асновы пэдагагічнай тэрапіі
Практ. заняткі
Зал.


30
30



Практыка выхаваньня
Практ. заняткі
Зал.

30
30




Трэнінг творчасьці
Практ. заняткі
Зал.



30
30


Драма


30
30





Анімацыя культуры




30
30



Аналіз міжчалавечых зносінаў






30
30

Дыплёмны сэмінар

Зал.


30
30
30
30

Факультатывы
Практ. заняткі





60
60

Практыка на працягу навучальнага году

Зал.

30
30
30
30


Пастаянная практыка

Зал.
100
100
100
100
100


Усяго:


250
310
370
355
295
120




560
725
415




1700

Праграма

Пасьлядыплёмных курсаў

Анімацыі супрацоўніцтва з асяродзьдзем

Уступ


Праграма курсаў зьяўляецца падрабязнай аўтарскай вэрсіяй аднае з частак праграмы „Бацькі ў школе”, распрацаванай па замове Міністэрства Нацыянальнай Адукацыі. Асноўнай яе мэтай ёсьць фармаваньне асноваў дзеля супольных партнэрскіх дзеяньняў сям’і, школы й гміны, што зьвязана з адукацыяй асобаў, якія ўваходзяць у гэтыя асяродзьдзі – у тым ліку настаўнікаў, бацькоў, прадстаўнікоў органаў лякальнага самакіраваньня. Курсы створаныя з думкай пра іх. Распрацоўка сталася магчымай, дзякуючы рэкамэндацыі сэнату Гданьскага ўнівэрсытэту ад 28 студзеня 1999 году.

Адрасаты курсаў

· Выпускнікі вышэйшых навучальных установаў рознага профілю (магістры й бакалаўры), спэцыялісты ў галіне грамадзкіх навук і пэдагогі.

· Прадстаўнікі органаў, якія курыруюць школы (галоўным чынам пэрсанал гмінных адзьдзелаў асьветы, прадстаўнікі органаў, якія курыруюць непублічныя школы, напрыклад, фундацыі і інш.).

· Настаўнікі, дырэктары пачатковых школаў, прадстаўнікі любых установаў асьветы, апекі, тэрапіі.

· Чальцы грамадзкіх аб’яднаньняў, аніматары культуры.

· Валанцёры, якія працуюць на грамадзкіх пачатках.

Мэты курсаў

Падрыхтоўка кадраў, здольных будаваць партнэрства ў супольных дзеяньнях трох асяродзьдзяў жыцьця й адукацыі дзіцяці: сям’і, школы і мясцовай грамадзкасьці, –  шляхам:

· стварэньня асноваў дзеля поўнай рэалізацыі правоў дзіцяці, а таксама правоў і абавязкаў бацькоў у сувязі са зьменамі функцыянаваньня школы, органаў мясцовага самакіраваньня і розных мясцовых установаў (стварэньне й рэалізацыя лякальных праектаў у гэтай сфэры);

· дэмакратызацыі грамадзкага жыцьця, якая адбываецца разам з правамоцным уваходам бацькоў у працэс адукацыі дзяцей і разьвіцьцём супольнасных сувязяў паміж сям’ёй, школай і лякальнай грамадзкасьцю;

· разьвіцьця формаў і павелічэньня маштабу ўдзелу бацькоў у адукацыі ўласных дзяцей, што азначае іхні большы ўплыў і ўдзел у школьным жыцьці, жыцьці лякальнай супольнасьці;

· інтэграваньня лякальных ініцыятываў, сканцэнтраваных вакол дзіцяці-вучня і ягонай сям’і, стымуляваньня ўзаемнасьці ў дзеяньнях, якія адбываюцца ў рамках кожнага з асяродзьдзяў жыцьця дзіцяці.

Мэты курсаў адлюстроўваюць актуальныя грамадзкія патрэбы. Яны ўзгодненыя з напрамкам рэформы асьветы й самакіраваньняў. Кампэтэнцыі выпускнікоў могуць аказацца важным чыньнікам, ад якога залежыць добрая рэалізацыя абедзьвюх згаданых рэформаў. Можна сьцьвердзіць, што іхняя пасьпяховасьць выражаецца ў асобах аніматараў супрацоўніцтва з асяродзьдзем і праяўляецца ў дзейнасьці, да якой рыхтуюць на курсах. Функцыянуючы на прасторы паміж лякальным асяродзьдзем (таксама самакіраваньнем), пачатковай школай, якая звычайна з самакіраваньнем зьвязана, і сем’ямі вучняў, аніматары могуць запоўніць яе ніцямі грамадзкіх повязяў, супольных дзеяньняў, крыніцай і карыстальнікам чаго будзе дзіця, што пачынае жыцьцёвы шлях. Рэч у тым, што дзякуючы і згодна са сфармаванымі ў часе навучаньня навыкамі, выпускнікі змогуць выконваць задачы, сутнасьць якіх у запаўненьні згаданай прасторы формамі такой дзейнасьці, якую адрозьнівае партнэрства, і якая вядзе да грамадзкай аўтакрэацыі.

Зьмена поглядаў у прафэсійнай дзейнасьці ўдзельнікаў курсаў


Зьмены ў поглядах удзельнікаў павінны праяўляцца галоўным чынам у дачыненьні да адносінаў з бацькамі, лякальнай грамадзкасьцю, прадстаўнікамі органаў самакіраваньня
. Гэта можна назваць арыентацыяй на партнэрства. Фармуемымі ў часе навучаньня на курсах яе рысамі зьяўляюцца:

· перакананьні (аб бацькоўскай і грамадзкай адказнасьці за дзіця й ягоную адукацыю, аб супольнай адказнасьці ўсяго грамадзкага атачэньня, у якім жыве дзіця);

· каштоўнасьці (у тым ліку правы партнэраў і партнэрскае супрацоўніцтва як адно цэлае);

· агульныя веды пра рэчаіснасьць (апісаньне й дыягназаваньне цяперашняга стану грамадзкасьці, паводзінаў і пазыцыяў партнэраў, тлумачэньне іх прычынаў, прагназаваньне разьвіцьця партнэрства, бачаньне перашкодаў і бар’ераў, чарговых этапаў, і да т. п.)

· ацэнка – вынікае між іншым з параўнаньня бачнага вобразу рэчаіснасьці з прызнанымі каштоўнасьцямі (напрыклад, партнэрскае супрацоўніцтва), якія выконваюць ролю крытэрыяў ацэнкі;

·  гатоўнасьць да адпаведных паводзінаў (у дачыненьні да дзяцей, бацькоў, прадстаўнікоў лякальнай супольнасьці, напрыклад, гатоўнасьць пачаць супольныя дзеяньні, вырашаць праблемы „ўласнымі сіламі”, адкрытасьць на патрэбы й правы іншых).

Зарыентаваныя на партнэрства выпускнікі курсаў будуць ствараць вакол сябе клімат дыялёгу й паразуменьня, супольных дзеяньняў, у якіх адначасова бяруцца пад увагу правы ўсіх суб’ектаў супрацоўніцтва, а таксама мэты й сам факт супрацоўніцтва. Яны стануцца йніцыятарамі лякальных мерапрыемстваў, якія інтэгруюць грамадзкасьць і пераўтвараюць яе ў супольнасьць, будуць натхняць іншых і пабуджаць іх да дзеяньняў уласным энтузіязмам. 

Гміна, як месца, якое павінна дапамагаць такім людзям, бо гэткім чынам яна рэалізуе найважнейшыя мэты грамадзкай палітыкі і ўласныя задачы, павінна фінансаваць вялікія праекты ў гэтай сфэры, заўважаць асаблівыя дасягненьні і адпаведным чынам іх адзначаць.

Працягласьць курсаў

Два сэмэстры, 230 гадзін.

Колькасьць удзельнікаў

Дзьве групы па 20 асобаў.

Структура праграмы

Тэарэтычны блёк (80 гадзін)

Складаецца з прадметаў, якія даюць веды пра чалавека й ягоныя дачыненьні з навакольным сьветам (пытаньні існасьці, аспэкты фармаваньня тоеснасьці чалавека й грамадзтва, і да т. п.), творчыя працэсы ў дачыненьнях зь іншымі, тэндэнцыі грамадзкага разьвіцьця; складовыя працэсы й культурныя кантэксты адукацыі.

У сувязі з гэтым у праграме будуць філязофія, псыхалёгія, сацыялёгія й пэдагогіка.

Прадметы ў рамках тэарэтычнага блёку:

· Філязафічныя мадэлі тоеснасьці (20 гадзін).

· Тэорыі сацыялізацыі (15 гадзін).

· Элемэнты грамадзкай псыхалёгіі (15 гадзін).

· Элемэнты грамадзкай пэдагогікі (15 гадзін).

· Культура й адукацыя (15 гадзін).

Гэтыя веды зьяўляюцца ўмовай і асновай для фармаваньня і разьвіцьця рысаў арыентацыі на партнэрства, галоўным чынам такіх, як каштоўнасьці, веды пра рэчаіснасьць і перакананьні.

Удзельнікі заняткаў, незалежна ад прафэсіі (курсы мусяць аб’ядноўваць бацькоў, якія працуюць у розных сфэрах, настаўнікаў, дырэктараў, прадстаўнікоў мясцовых самакіраваньняў на розных узроўнях), змогуць у сваёй прафэсійнай дзейнасьці выкарыстаць наступныя здольнасьці і веды, атрыманыя, дзякуючы вывучэньню прадметаў, прадстаўленых у тэарэтычным блёку:

· здольнасьць фармаваньня дыстанцыі ў поглядзе на рэчаіснасьць, што вынікае з магчымасьці шматлікіх параўнаньняў, веданьня аналёгіяў і да т. п.;

· здольнасьць крытычнага аналізу рэчаіснасьці, разумнага погляду на працэсы, зьяы, якія ў ёй назіраюцца, здольнасьць арыентавацца ва ўзаемных сувязях, узаемазалежнасьцях і шырокіх грамадзкіх кантэкстах;

· здольнасьць практычнага выкарыстаньня ведаў з галіны філязофіі, псыхалёгіі і пэдагогікі ў фармаваньні партнэрскіх узаемадачыненьняў паміж людзьмі, дачыненьняў, якія абапіраюцца на супольныя для ўсіх каштоўнасьці.

Выкананьне любой прафэсійнай дзейнасьці можна значна палепшыць, дзякуючы разьвіцьцю згаданых вышэй здольнасьцяў і ведаў. Практычнае выкарыстаньне ведаў з галіны грамадзкіх навукаў павінна прыносіць плён у выглядзе большай эфэктыўнасьці працы, якая выконваецца ва ўмовах грамадзкага ўзаемадзеяньня. 

Формай заняткаў у рамках тэарэтычнага блёку зьяўляецца лекцыя.

Блёк практычных заняткаў (150 гдзін)

Гэты блёк складаецца з прадметаў, якія мусяць фармаваць пэўныя акрэсьленыя здольнасьці, важныя для чалавека, зарыентаванага на партнэрства. Яны зьвязаныя з патрэбамі:

· апісаньня і дыягназаваньня бачных грамадзкіх сытуацыяў, паводзінаў, пазыцыяў, тлумачэньня іх прычынаў, прагназаваньня разьвіцьця партнэрства;

· ацэнкі, якая вынікае між іншым з параўнаньня бачнага вобразу рэчаіснасьці і прызнаных каштоўнасьцяў, такіх, як партнэрскае супрацоўніцтва, правы й патрэбы партнэраў (як крытэрыі ацэнкі);

· гатоўнасьці да актыўных паводзінаў у дачыненьні да дзяцей, бацькоў, прадстаўнікоў лякальнай грамадзкасьці, напрыклад, гатоўнасьць пачаць супольныя дзеяньні, адкрытасьць на патрэбы й правы іншых.

Такім чынам, гаворка вядзецца пра інтэлектуальныя, эмацыянальныя, бэхавяральныя кампэтэнцыі, якія можна эфэктыўна фармаваць з выкарыстаньнем практычна-трэнінгавых формаў. У выніку прадбачваюцца наступныя дасягненьні слухача, якія даюць плён, што заключаецца ў лепшай якасьці ягонай прафэсійнай працы, а таксама праграмадзкай актыўнасьці ў шырокім сэнсе гэтага слова:

· можа апісваць актуальны стан грамадзкасьці,  паводзіны й пазыцыі партнэраў, тлумачыць прычыны, прагназуе разьвіцьцё партнэрства, заўважае бар’еры, наступныя мэты і да т. п.;

· ацэньвае грамадзкія сытуацыі праз прызму каштоўнасьцяў, якія зьяўляюцца асновай правоў і абавязкаў партнэраў, а таксама іхняга супрацоўніцтва;

· сьведчыць пра гатоўнасьць да супольных дзеяньняў, вырашэньня праблемаў „супольнымі сіламі”, адкрыты на праблемы асяродзьдзя, і да т. п.;

· лёгка навязвае кантакт зь іншымі людзьмі;

· ведае й выкарыстоўвае прынцыпы й мэтады эфэктыўнай камунікацыі, вырашэньня праблемаў у групе;

· здольны ініцыяваць і разьвіваць узаемнае партнэрскае супрацоўніцтва асобаў і групаў у абсягу ўласнага лякальнага асяродзьдзя;

· прычыняецца да разьвіцьця дэмакратыі, грамадзкага жыцьця, разьвівае яго супольнасныя формы, беручы пад увагу культурную спэцыфіку рэгіёну.

Прадметы практычнага блёку:

· Пэдагагічныя тэорыі партнэрства (10 гадзін).

· Юрыдычныя асновы супольных дзеяньняў сям’і, школы й гміны (10 гадзін).

· Асновы самакіраваньняў (10 гадзін).

· Мэтодыка анімацыі супрацоўніцтва з асяродзьдзем (70 гадзін), у тым ліку: паасобныя ўзаемадачыненьні (курсы вядуць розныя асобы): бацькі-дзеці-настаўнікі, бацькі-настаўнікі-лякальная грамадзкасьць; бацькі-дзеці-лякальная грамадзкасьць; сям’я-лякальная грамадзкасьць; бацькі-школа-самакіраваньні;

· Трэнінг творчасьці (30 гадзін).

· Элемэнты аналізу міжчалавечых зносінаў (20 гадзін).

Плян курсаў

Блёк
Прадмет
Колькасьць гадзін



Сэмэстар І
Сэмэстар ІІ

тэарэтычны
Філязафічныя мадэлі тоеснасьці
8
12


Тэорыі сацыялізацыі
-
15


Элемэнты грамадзкай псыхалёгіі
-
15


Элемэнты грамадзкай пэдагогікі
-
15


Культура і адукацыя
15
-

практычны
Пэдагагічныя тэорыі партнэрства
10
-


Юрыдычныя асновы супольных дзеяньняў сям’і, школы й гміны
10
-


Асновы самакіраваньняў
10 
-


Мэтодыка анімацыі супрацоўніцтва з асяродзьдзем
43
27


Трэнінг творчасьці
25
5


Элемэнты аналізу міжчалавечых зносінаў
-
20


У с я г о :
121
109

Спосаб і крытэрыі ацэнкі

Тэарэтычны блёк

Залік на падставе наведваньня заняткаў (дапушчальная адсутнасьць 20% часу ўсяго курсу). Дапушчальныя таксама іншыя формы заліку, узгодненыя паміж слухачамі й выкладчыкам. 

У рамках тэарэтычнага блёку прадугледжваецца, што наведвальнікі заняткаў вядуць нататкі й ствараюць мадэлі сувязяў паміж тэорыямі, крыніцамі, практычнымі прыкладамі й дасьледчымі шляхамі. Прадугледжваецца таксама стварэньне мапаў катэгорыяў, якія акрэсьліваюць у рамках аналізуемых працэсаў і зьяваў. Усе названыя вышэй матэрыялы, якія ствараюцца ўдзельнікамі, павінны быць падтрымкай працэсу сыстэматызацыі і апэрацыяналізацыі ведаў, якія яны набываюць у часе заняткаў. Па дамоўленасьці паміж выкладчыкам і слухачамі, яны могуць (апрача частаты наведваньня заняткаў) уплываць на залік па прадмету.

Практычны блёк

Залік на падставе працаў дасьледчага альбо праектнага тыпу.

У часе заняткаў і абапіраючыся на атрыманыя на іх веды, удзельнікі будуць выконваць шэраг практычных працаў, галоўным чынам праектнага характару. Іх рэалізацыя накіраваная на дасягненьне пералічаных вышэй мэтаў ва ўмовах як найшырэйшай сувязі з рэаліямі – лякальнымі умовамі, якія характэрныя для месцаў, дзе ўдзельнікі курсу працуюць. Апрача таго, выкананьне працаў праектнага характару, здаецца, найлепей рыхтуе слухачоў да выкананьня падобных задачаў у рамках самастойнай прафэсійнай і грамадзкай дзейнасьці.


Праекты, пра якія тут вядзецца гаворка, будуць практычнай анімацыяй супрацоўніцтва з асяродзьдзем у спэцыфічных лякальных умовах. Яны будуць выконвацца ў рамках паасобных курсаў практычнага блёку. 

Пасьведчаньне

Умовай выдачы пасьведчаньня ўдзельніку зьяўляецца атрыманьне залікаў па ўсіх прадметах, якія ахоплівае праграма курсаў. Пацьверджаньнем залікаў зьяўляюцца запісы на ”Карце слухача”, якую кожны зацікаўлены абавязаны прадставіць кіраўніку курсаў пасьля завяршэньня ўсіх заняткаў у рамках выпуску.

У пасьведчаньні знаходзіцца запіс пра заканчэньне пасьлядыплёмнага курсу Гданьскага ўнівэрсытэту па спэцыяльнасьці анімацыя супрацоўніцтва з асяродзьдзем, а таксама пералічаныя прадметы, якія ахоплівала праграма навучаньня.

Ацэнка й манітараваньне курсу

 Формы працы, прынятыя ў дачыненьні да выкладчыкаў, якія вядуць заняткі:

· Вядзеньне падрабязных запісаў пра рэалізаваныя праграмы.

· Несупыннае аналізаваньне й карэктаваньне (кансультацыі, дыскусіі), падсумаваньне сэмэстраў (заўвагі пасьля заканчэньня заняткаў, дыскусіі ўсяе каманды выкладчыкаў).

Формы працы, прынятыя ў дачыненьні да наведвальнікаў заняткаў:

· Дыягназ зьменаў (напрыклад, анкета на пачатку і на заканчэньні курсу).

· Бягучы аналіз у заключнай фазе ўсіх заняткаў і фармуляваньне высноваў, якія падсумоўваюць сэмэстры;

· Аналіз далейшай дзейнасьці выпускнікоў (напрыклад, гмінныя гранты, прызначаныя на рэалізацыю іхніх праектаў, узнагароды, публікацыі ў СМІ пра іхнюю дзейнасьць, дасягненьні ў форме прыкладаў супольных дзеяньняў, якія прывялі да рэалізацыі пастаўленых мэтаў, і да т. п.)

Уся атрыманая інфармацыя будзе падвергнутая падрабязнаму аналізу, вынікі якога ў выглядзе дакладу якасьці адукацыі, стануцца асновай чарговай заявы на грант Міністэрства адукацыі.

Фінансаваньне курсаў


Зыходзім з таго, што курсы атрымліваюць датацыю ў рамках конкурснай раздачы грантаў Міністэрства Нацыянальнай Адукацыі (кіраўнік курсаў піша заяву й накіроўвае яе на конкурс).

Слухачы плацяць за два сэмэстры каля 20% месячнай заработнай платы маладога настаўніка.

� Шырэй пра сутнасьць партнэрства [W:] Mendel M. (2000): Partnerstwo rodziny, szkoły i gminy, Wydawnictwo Adam Marszałek, Toruń. Частка прадстаўленых тут зьвестак узятая з гэтай распрацоўкі. 


� Пар.: Mendel M. (2001): Edukacja społeczna. Partnerstwo rodziny, szkoły i gminy w perspektywie amerykańskiej, Wydawnictwo Adam Marszałek, Toruń, стар. 86-180.


� Пар.: тамсама, частка І, разьдзел 1.


� Пар.: Mendel M. (2001): Ameryka trzeciej fali. Szkoła wobec reform edukacji i zmian w społecznej rzeczywistości USA (часткі І і ІІ), Przegląd Oświatowy nr 7 (227)  i 8 (228).


� John McIntyre,D. (1994) Partnerships and Collaboration in the Contexts of Schools and Teacher Education Programs [w:] Partnerships in Education. Teacher Education Yearbook II pod redakcja M.John O’Hair, S.J.Odell, Harcourt Brace & Company, Fort Worth, стар. 1-2.


� Obuchowski K.(1990): Kolektywizm – Indywidualizm – Ideologizm [W:] Orientacje społeczne jako element mentalności pod red. J.Reykowskiego, K.Skarżyńskiej, M.Ziółkowskiego, Wydawnictwo NAKOM, Poznań.


� Тамсама, стар. 93.


� Kotarbiński T. (1965) Traktat o dobrej robocie. Ossolineum, Wrocław-Warszawa-Kraków-Gdańsk, стар. 105.


� Szczepański J. (1978) Partnerstwo nauczyciela i ucznia. Wydawnictwo CDN, Kielce, стар. 12.


� Radziewicz J. (1979) Partnerstwo wychowawcze. Pozory i rzeczywistość. „Problemy Opiekuńczo – Wychowawcze”.  


� Цыт. M.Błogowska (1989) Partnerstwo – pojęcie wielowymiarowe. „Nowa Szkoła” nr 8, s.483.


� Nowak S. (1984) Społeczeństwo polskie czasu kryzysu. Warszawa, стар. 403.


� Kwieciński Z.: Socjologia Edukacji. MWN, Olecko1995, стар. 13-14.


� Macbeth, A. (1995): Partnership Between Parents and Teachers in Education [W:] Collaborate or Compete? Educational Partnership in a Market Economy, A.Macbeth, D.McCreath, J.Aitchison (red.), The Falmer Press, London – Washington, DC.


�Тамсама, стар. 55.


� Heywood – Everett, G. (1999): Home – school agreements: the business of partnership [W:] Building Bridges between home and school, F.Smith, H.Moerel, K.van der Wolf, P.Sleegers (red.), University of Nijmegen Press, Nijmegen.


� Тамсама, стар.56.


� Тамсама, стар.57.


� Сьцьвярджаецца на падставе аналізу дакумэнтаў наступных амэрыканскіх школаў: St.Clement School, 2524 North Orchard Street, Chicago,Il.; The Catherine Cook School, 226 West Schiller Street, Chicago, Il.;  Douglas Alternative Elementary School, 43 South Douglas Street, Columbus,Ohio.


� Epstein, J.L.: School / Family / Community Partnerships. Caring for the Children We Share. Phi Delta Kappan, May 1995.


� Пар.: „National Standards for Parent / Family Involvement Programs” [W:] National PTA (2000): Building Successful Partnerships. A Guide for Developing Parent and Family Involvement Programs, National Educational Service, Bloomington, Indiana.


� На падставе зьвесткаў International Network of Scholars, http://www.csos.jhu.edu/p2000/center. htm , студзень 2001 г.


� Пар.: Mendel M. (1998): Rodzice i szkoła. Jak uczestniczyć w edukacji dzieci? Wydawnictwo Adam Marszałek, Toruń, стар. 30.


� Пар.: Winiarski M. (1993): Szkoła i środowisko dzisiaj, „Nowa Szkoła” nr 4 .


� Пар.: Rusakowska D. (1994): Praktyczne implikacje ateoretycznego podejścia do zmian edukacyjnych w Polsce, „Forum Oświatowe” nr 2.


� Тамсама, стар. 110. Пар.: Mikołejko A. (1997): Społeczne Towarzystwo Oświatowe. Z dziejów oświaty niezależnej w Polsce. Wydawnictwo STO, Warszawa, стар. 127.


� Пар.: Mendel M.: Współczesna wielość znaczeń szkoły, a jej funkcja opiekuńcza [W:] Pedagogika opiekuńcza w okresie demokratycznych przemian pod red. J. Żebrowskiego, GTN, Gdańsk 1998, стар. 170.


� Statut Katowickiej Międzyszkolnej Rady Rodziców, par. 8 p. 4.


� Пар.: Katowicka Międzyszkolna Rada Rodziców: Komunikat specjalny, Katowice, 27 сакавіка 2000 г.


� Згаданыя аб’яднаньні афіцыйна накіравалі ў Сэйм праекты зьменаў VI разьдзелу закону аб сыстэме асьветы. 


� Канфэрэнцыя адбылася ў будынку Сэйму РП 15 красавіка 2000 году.


� Rola rodziców w systemach edukacyjnych Unii Europejskiej, EURYDICE, Europejska Sieć Informacji o Edukacji, Warszawa 1997 альбо: http://eurydice.edu. 


� Пар.: Coleman, J.S.(1988): Social capital in the creation of human capital. Journal of Sociology (амэрыканская вэрсія), № 94.


� Putnam,D. (1996): Bowling Alone: malejący społeczny kapitał Ameryki, Nowa Res Publica, № 6 (93), стар.17.


� Przyszczypkowski, K. (1999): Edukacja dla demokracji. Strategie zmian a kompetencje obywatelskie, Edytor, Toruń-Poznań, стар.28-36 і інш. 


� Пар.: блізкія да гэтага меркаваньня разважаньні Алексіса дэ Токвіла пра фэномэн амэрыканскай дэмакратыі: De Toqueville, A. (1976): O demokracji w Ameryce, przeł. Marcin Król, PIW, Warszawa. 


� Epstein, J.L., Sanders, M. G. (2000): Connecting Home, School, and Community. New Directions for Social Research [W:] Handbook of the Sociology of Education, M.T. Hallinan (red.), Kluwer Academic/Plenum Publishers, New York, стар. 287-288.


� Шырэй пра тэорыю Дж. Эпштайн [W:] Mendel, M. (2001): Edukacja społeczna. Partnerstwo rodziny, szkoły i gminy w perspektywie amerykańskiej, Wydawnictwo Adam Marszałek, Toruń.


� Тамсама.


� Пар.: Mendel, M. (2000): Partnerstwo rodziny, szkoły i gminy, Wydawnictwo Adam Marszałek, Toruń.


� Epstein, J. L. (1995) School / Family / Community Partnerships. Caring for the Children We Share. Phi Delta Kappan, May. 


� National PTA Standards...op.cit.


� Kwieciński, Z. (1995) Socjopatologia edukacji. MWN, Olecko, стар. 13 і далей.


� Табліцы, пра якія тут вядзецца гаворка, сталіся асновай далейшай  прэзэнтацыі тыпалёгіі Дж. Эпштайн. Пар.: Epstein, J.L.(1995) School / Family…op.cit., стар. 704 – 706.


� Rodzice w szkole, M.Mendel (red.), Ministerstwo Edukacji Narodowej, Warszawa 1998. Тэкст праграмы апублікаваны таксама ў: W poszukiwaniu partnerstwa rodziny, szkoły i gminy, M.Mendel (red.), Wydawnictwo Adam Marszałek, Toruń 2000.


� Ziółkowski M. (1990): orientacje społeczne jako element mentalności [W:] Orientacje społeczne jako element mentalności pod red. J.Reykowskiego, K.Skarżyńskiej, M.Ziółkowskiego, Wydawnictwo NAKOM, Poznań.


� Пасьлядыплёмныя курсы анімацыі супрацоўніцтва з асяродзьдзем з посьпехам дзейнічалі ў структурах Гданьскага ўнівэрсытэту з 1999 г., штогод выпускаючы ў сьвет 40 лякальных аніматараў супрацоўніцтва з асяродзьдзем. 


� Асновай прынятага тут падыходу да пытаньня арыентацыі зьяўляецца тэорыя Марэка Зюлкоўскага, прадстаўленая ў: J.Koralewicz, M.Ziółkowski: Mentalność Polaków. Sposoby myślenia o polityce, gospodarce i życiu społecznym w końcu lat osiemdziesiątych, Wydawnictwo Nakom, Poznań 1990.





